
Ds. Schalk Strauss

Dit is al weer sulke tyd: Suid-Afrika se geestelike honger
massas het 'n behoefte na die volgende opkikker vir die
siel - 'n massa-gebedsgeleentheid. Hierdie keer word
dit vir 24 Maart by Mitchells Plain in Kaapstad beplan.
Verlede maand het koerantopskrifte die geleentheid
aangekondig met: God is kwaad vir Kaapstad. In 'n vi-
deo word gelowiges van oor die hele land opgeroep om
hierdie geleentheid by te woon en selfs aangemoedig om
sommer ook hul sambrele saam te bring. Die sondes van
Kaapstad moet bely word, dan sal God dit laat reén. Die
droogte word duidelik as die oordeel van God beleef.

Wanneer die teologiese onderstrominge van oproepe
soos hier ontleed word, is dit duidelik dat die voorver-
onderstelling van God wat volgens die reéls van die
vergeldingsteologie optree, as vertrekpunt geneem word.
Soos in die geval van Job se vriende word daar dan gere-
deneer dat daar noodwendig 'n direkte verband is tussen
iets soos rampe/teéspoed en die mens se optrede hier op
aarde. As die mens goed leef en aan God gehoorsaam is,
kan seén verwag word, maar ongehoorsaamheid lei tot
God se straf en sy oordeel wat Hy soms ook in die vorm
van natuurrampe soos groot droogtes in sy grimmigheid
uitgiet. Wie hierdie argument konsekwent deurvoer, moet
uiteindelik erken dat God se soewereiniteit in gedrang
kom, aangesien sy optrede ten diepste gesien word as
'n direkte gevolg van of reaksie op die mens se optrede.

S6 'n teologie laat egter geweldig baie vrae. Dat sonde
dikwels in 'n stad soos Kaapstad hoogty vier, kan nie
ontken word nie, maar is die omvang van Kaapstad se
inwoners se sondes dan groter as byvoorbeeld dié van
Pretoria of Johannesburg se inwoners? Of daardie agttien
op wie die toring van Siléam geval en hulle gedood het -
dink julle dat hulle meer skuldig was as al die mense wat
in Jerusalem woon? (Lk. 13:4). Waarom tref God se straf/
oordeel dan nie ook ander goddelose wéreldstede/lande/
volke nie? Dalk is die gedagte dat Kaapstad met stede
soos Ninevé of Sodom en Gomorra vergelyk moet word.

Jy mag die Here jou God
nie versoek nie

REDAKSIONEEL

Die vraag is dan: Moet ons nou tot die gevolgtrekking
kom dat 4l die inwoners van Kaapstad goddeloos is en
dus onder die oordeel van God staan?

Of vergelyk ons Kaapstad met Sodom en Gomorra? Wan-
neer Abraham vir God vra of Hy steeds sy oordeel oor die
stad sal voltrek selfs as daar net tien regverdiges in die stad
gevind word, antwoord God: Ek sal dit ter wille van die
tien nie verwoes nie (Gén. 18:32). Hieruit is dit duidelik dat
God sy kinders anders as die goddeloses hanteer. Wanneer
ons konsekwent met hierdie toepassing is, dan moet ons
op grond van die koerantopskrifte tot die gevolgtrek-
king kom dat daar blykbaar nie eens tien regverdiges in
Kaapstad is nie, 6f ons moet tot die gevolgtrekking kom
dat God Hom in die geval van Kaapstad nie eens steur
aan die regverdiges wat daar wel in die stad mag wees
wanneer Hy sy oordeel loslaat nie. Indien laasgenoemde
waar is, moet ons dus aanvaar dat God sommige van sy
kinders 'n deel van die straf op hulle sondes laat dra? Is
die straf van God se kinders dan nie volledig deur Jesus
Christus aan die kruis op Golgota gedra nie?

In die September 2017-uitgawe van Die Boodskapper is
'n sekere invalshoek tot die teodisee-vraagstuk aan die
orde gestel toe gevra is na God se doel met lyding. In
hierdie uitgawe wil ons egter 'n ander invalshoek tot die
vraagstuk belig en dit is hoe gelowiges begrippe soos straf,
oordeel en tugtiging moet verstaan. Is dit sinonieme?
Is God se optrede teenoor gelowiges anders as teenoor
ongelowiges? Stort Hy soms ook sy oordele oor kollek-
tiewe eenhede, soos volke, uit? In die lig van Paasfees
waarin die volledigheid van Christus se soenoffer op die
voorgrond geplaas word, is hierdie vrae baie aktueel.

Wanneer ons toelaat dat ons nadenke oor God deur 'n
onderliggende vergeldingsteologie beheers word, het
dit egter ook 'n invloed op hoe ons oor dinge soos ver-
ootmoediging dink. Verootmoediging was nog altyd 'n
integrale deel van die Christelike erediens. Gelowiges

kry weekliks geleentheid om hulle voor God te veroot-
moedig na die aanhoor van sy wet. Hierop volg God
se genadewoord van vryspraak waarin Hy gelowiges
wat deur Jesus Christus hulle toevlug tot Hom neem,
van sondevergifnis verseker. Wie egter sy geestelike
lewe volgens die beginsels van die vergeldingsteologie
inrig, vind nie berusting in God se vryspraak tydens
die erediens nie, maar eerder in sy eie optrede. Vandaar
die behoefte na meer — amper soos 'n kind wat voel hy
moet ekstra klasse neem omdat hy van mening is dat
die onderwyser se vermoé onvoldoende is.

Terselfdertyd moet ons ook vra of liturgiese voorgangers
in hulle hantering van die liturgie, in besonder die ele-
ment van verootmoediging, genoeg doen om die be-
langrikheid en noodsaaklikheid daarvan te beklemtoon?
Rammel ons nie te maklik die liturgiese momente af
sodat die impak daarvan verlore gaan nie?

Uiteindelik is 'n duidelike verstaan van die erediens en die
soenverdienste van Christus noodsaaklik. Daarsonder
loop ons die gevaar om God deur ons massa-veroot-
moedigingsaksies te versoek. Toe Satan die Here Jesus
uitgedaag het om van die tempel se dak af te spring om
uit te vind of God inderdaad sy engele aangaande Hom
opdrag sal gee, was dit ten diepste n versoeking om die
betroubaarheid van God se beloftes in twyfel te trek. Sa-
tan se voorveronderstelling was dat God nie betroubaar
is nie en daarom getoets moes word.

Tydens die erediens ontvang gelowiges hiérdie Godde-
like belofte in antwoord op hul verootmoediging: Hy
handel met ons nie na ons sondes en vergeld ons nie na
ons ongeregtighede nie, en: So ver as die ooste verwyderd
is van die weste, so ver verwyder Hy ons oortredinge van
ons (Ps. 103:10, 12). Wie dit hoor, maar steeds insinueer
dat massa-verootmoediging die enigste manier tot ware
vryspraak is, spreek nie net twyfel uit in die egtheid van
God se beloftes tydens die erediens nie, maar erken ten
diepste dat God met sy kinders na hulle dade en nie na
Christus se dade nie, handel.

Wanneer egter vanuit ‘n teologie van genade oor hier-
die dinge geredeneer word, m.a.w. dat God nie met sy
kinders na hulle dade handel nie, maar na Christus se
dade, sal verootmoediging tydens die erediens baie meer
prominent wees as enige verootmoediging op Mitchells
Plain of selfs by die Voortrekkermonument. Dit sal nie
n aksie wees wat as soenoffer aangebied word nie, maar
eerder een wat opnuut aan die Soenoffer vasgryp!

LERAARS

Beroepe ontvang

* Ds. AE van den Berg jr. (status hertoegeken) na
Bloemfontein-Noord.

* Ds. WJ Theron (Windhoek) na Petrus Steyn.

* Ds. RK Combrink (Bethlehem) na Petrus Steyn.

* Ds. JA Jacobs (Bainsvlei) na Groter Durban.

* Ds. K Myburgh (Vryburg) na Jeffreysbaai.

* Ds. P Janse van Rensburg (Dendron) na Orania.

Beroepe aanvaar

* Ds. JA Jacobs (Bainsvlei) na Groter Durban.
Demissie 21/01/2018. Bevestiging:
28/01/2018. (Die redaksie van Die
Boodskapper vra om verskoning dat daar in
die Februarie-uitgawe verkeerdelik berig is dat
ds. Jacobs die beroep na Groter Durban nie
aanvaar het nie.)

* Prop. AE van den Berg (jr.) na Bloemfontein-Noord.

Beroepe bedank

* Ds. WJ Theron (Windhoek) na Petrus Steyn.

* Ds. RK Combrink (Bethlehem) na Petrus Steyn.
* Ds. JL Schitte (Direkteur) na Orania.

Legitimasie

Die Kuratorium het weer aan ds. AE van den Berg
status verleen. Hy is op 30/11/2017 gelegitimeer
en aanvaar die beroep na Bloemfontein-Noord

Bedieningsooreenkoms eindig
Die bedieningsooreenkoms tussen Petrus Steyn,
Lindley en Reitz is op 31 Desember 2017 beéindig.

Leraar emeriteer
Ds. PW Botha (Petrus Steyn/Lindley/Reitz)
emeriteer op 28 Februarie 2018.

Leraar oorlede

Ds. JAC Erasmus (emeritus) is op 25 Janaurie
2018 oorlede. Ons bid sy naasbestaandes die
Here se froos en bystand toe.

Kontrak eindig
Ds. GG le Roux (emeritus) se kontrak met AP Kerk
Jeffreysbaai eindig op 28 Februarie 2018.

GEMEENTE ONTBIND
AP Kerk Grens het op 9 September 2017 ontbind.

ADRESVERANDERINGE

* Ds. AE van den Berg (jr.): Van Duurenlaan 6,
Estoire Bloemfontein 9301/Posbus 22311
Extonweg 9313. Sel: 082 487 7073.




AP Kerk Olifantshoek: Skriba: Mev. S Lamprecht. Sel: 082 607 6593. Kassier: Mev. M Kotze.
Sel: 072 288 0937.

* Ds. S Hoffman (sr.) (emeritus): Suikerbossiestraat 138 Vanderkloof 8771. Sel: 083 609 1073.
Ds. JA Jacobs (AP Kerk Groter Durban): Prestondrive 22, Prestondale, Umhlanga Rocks 4319.
Sel: 083 269 1188.

AP Kerk Riversdal: Saakgelastigde: Mev. A Horn. Sel: 072 637 0380.

LEGITIMASIE 2018

Prop. Adriaan Hermanus (Adriaan) Botes
Geboortedatum: 27 Oktober 1986.
.. Matrikuleer: 2004.

| Werksondervinding: Meganiese Tekenaar by SAPPI Enstra Mill.
Huwelikstatus: Enkellopend.
Sel: 063 767 3627 * E-pos: adriaan.botes@apk.co.za

Prop. Johannes Guillaume (Jan) Brink

Geboortedatum: 30 Augustus 1989 (Tsumeb, Namibig).

Opleiding ontvang: Matrikuleer in 2007 aan Tsumeb Gimnasium Christelike
Afrikaanse Privaatskool. Verwerf ‘'n B.A.-graad in November
2014 aan die Afrikaanse Protestantse Akademie.

Gesin: Trou in Maart 2013 met Marguerite Brink (nooi Scholtz).
Kinders uit die huwelik gebore: Barend Jacobus Brink
(3 jaar oud) en Jan Andries Brink (1 jaar oud).

Werksondervinding: Vragmotorbestuurder vanaf 2008 tot 2011.

Sel: 079 500 1058 * E-pos:jan.brink@apk.co.za

Prop. Jacobus Christoffel (Christo) Jooste
Geboortedatum: 14 Augustus 1986.
Huwelikstatus: Getroud.
Eggenote: Deidre Jooste (Kasselman).
Matrikuleer: 2004 CVO Gromar.
Werksondervinding: 2005-2009 PG Glas Groblersdal;
2010-2013 PG Glas Silverlakes.
Woonadres: Royal Villas 38, Groblersdal 0470.
Sel: 082 494 1095 * E-pos: Christo.jooste@apk.co.za

Prop. Ryno van As
.| Geboortedatum: ? Mei 1990.

Huwelikstatus: Getroud.
Eggenote: Monique van As.
Kinders: 'n Babatjie is op pad.
Matrikuleer: 2008 Hoérskool Akasia, Pretoria.
| Kwalifikasies: 2012 verwerf B.Sc.-graad in Mikrobiologie aan die
3 Universiteit van Pretoria.
| Woonadres: 23 Eagle Wood, Augrabiesstraat, Mooikloofrif, Pretoria.
4 Posadres: Posbus 52401, Wierda Park, Centurion, 0149.

Sel: 073 801 3714 * E-pos: ryno.vanas@apk.co.za

Ds. Adriaan Stefanus (Riaan) van Staden jr. (status hertoegeken)
| Geboortedatum: 10 Mei 1977.
Adres: Lorandia 7, Taljaardstraat 832, Daspoort, Pretoria 0082.

i | Huwelikstatus: Getroud met Adel. Twee seuns Janderik (10 jaar oud) en
Diaan (word 2 in Februarie).

Werksondervinding: Studeer af aan die APA in 2005. Leraar AP Kerk Hoéveldrif
(2006-2009) en Bothaville (2009-2011).

Sel: 076 413 8191 * E-pos: riaan.vanstaden@apk.co.za

Kinders van die Lig

“Kinders van die Lig, wat ‘n wonderlike naam ..." het die bekende lied verlede
Desember nogmaals oor die Willem Prinsloo Landboumuseum se kampterrein weergalm.
Kinders van die Lig bedien kinders uit Pretoria-Wes en die Pretoria-omgewing deur
ASJAS, asook kinders uit Vierfontein en Orkney deur PAPJAS. Dié kamp is bygewoon

deur 53 kinders en 27 studente uit al die genoemde gebiede.

Op Vrydag 8 Desember begin die
kamp waar ‘n groep jongmense in
afwagting staan en kyk hoe die bus
met die kinders in die grondpad
aangery kom. Die kinders het afgepak
en op die gras gaan sit en begin
kuier. Die kampleier, Cassien Harmse,
het hulle in groepe van + 4 kinders en
'n groepleier verdeel. Die groepe is
dan twee-twee in kamers ingedeel.

Die kinders is elke oggend om

half agt wakker gemaak om reg

te maak vir 'n heerlike ontbyt om
agtuur. Etes is vir ons voorberei deur
die hardwerkende span “addo’s”
(addisionele lede) onder leiding van
Suzahn Scholtz. Sy het dit reggekry
om haar kombuis georganiseerd

te hou ten spyte van die chaos wat
ontstaan wanneer jy vir ‘n week lank
kos vir £80 mense voorberei!

Na ontbyt het elke groepie
afsonderlik Bybelstudie gedoen wat
deur ds. Henning Dafel van die AP
Kerk Witrivier opgestel is. Ds. Dafel
was die geestelike leier vir die kamp.

Daar was daagliks drie beplande
aktiwiteite (oggend-, middag-, en
aandaktiwiteite) wat die kinders op
kreatiewe maniere besig gehou het
en ook aan die leiers en “addo’s” 'n
geleentheid gebied het om kosbare
tyd saam met die kinders op 'n

baie meer informele vlak deur te
bring. Aktiwiteite het gewissel van
waterkaskenades, papier-mache en
verf, tot lanternbekruip! Die kinders is
aangemoedig om deel te neem aan
elke aktiwiteit, selfs al is dit nie die
tipe speletjies waaraan hulle daagliks

blootgestel word nie. Die leiers is
soms verras deur die gevorderde
vaardighede van hierdie jong kinders!

Middag- en aandetes was vir ons
geskenk deur gemeentes in en om
Pretoria en die kinders het elke keer
soos konings geéet! Die kinders het
by meeste van die etes gevra om
weer te gaan skep (derdes en selfs
vierdes was niks vreemds op hierdie
Kinders van die Lig-kamp nie)! Ons
wil elke gemeente hartlik bedank
vir die moeite en opoffering wat in
hierdie etes ingegaan het!

Daar was natuurlik baie tyd tussen
aktiwiteite en etes. Moet egter nie
dink dat die kinders in hierdie tye
gerus het nie. Alles behalwe! Die
groepleiers het alles in hul vermoé
gedoen om die kinders uit te put
deur die dag sodat hulle in die aand,
met ligte uit, eerder wil slaap as om
tok-tokkie te speel ... Daar is krieket
gespeel, rugbybal geskop, frisbee
gegooi en nog vele meer speletjies
wat die ooms en tannies (dit is nou
die studente) vir hulle geleer het.
Ons het baie water en sonbrandroom
aangedra — dit was vreeslik warm.
Alhoewel dit een van die min kampe
was waar die swembad buite werking
was, het die kinders dit steeds

baie geniet!

Lag, eet en speel (in oormaat) was
afwisseling vir die groot doelwit wat
ons probeer bereik het. Ds. Dafel
het deur sy Bybelstudie die

kinders se fokus op God gerig, in
besonder op die frase: God is lig.
Die kernvers van die kamp was die

bekende 1 Johannes 1:5: En dit is
die verkondiging wat ons van Hom
gehoor het en aan julle verkondig:
God is lig, en geen duisternis is in
Hom nie.

Met hierdie teks as beginpunt

is temas aangeraak soos “Die
duisternis in ons”, “U Woord is 'n
lig vir my pad”, “Wandel dan soos
kinders van die Lig"”, ensovoorts. In
die Bybelstudies is die kinders met
eenvoudige vergelykings gelei, met
baie fokus op die lig/duisternis-beeld
en uit die kinders se reaksie was dit
duidelik dat ten minste 'n deel van
die boodskap tuisgekom het.

Die Bybel leer ons in 1 Korinthiérs
3:7: So is dan hy wat plant of hy wat
natmaak, niks nie, maar God wat laat
groei. Ons is arbeiders wat saadjies
plant en ons bid dat die Here in
elkeen van hierdie kinders se harte
sal werk om hulle kinders van die Lig
te maak!

Daar is vriendskappe gesmee en
herinneringe gebou. Dit is nie net die
kinders wat geestelik en emosioneel
gegroei het nie. Die studente het
ook elkeen 'n storie wat hulle kan
vertel van 'n oomblik waar hulle tot
die diepe besef gekom het dat hulle
nie besig is om met hierdie kinders te
werk nie — hulle is net instrumente in
die hande van ons almagtige God en
Skepper! Aan God alleen die eer!

Ds. Johann Trollip

ONTVANG DIE WOORD @

Is my kruis God se straf?

Teks: Hebr. 12:1-12 « Liedere: Ps. 42:1, 6 en 7 en Ges. 115:1-3

Straf God ons?

Ek het al baie met dié vraag geworstel, veral toe my
seun dood is in die huis wat afgebrand het. Toe lees ek
in die Bybel dat daar 'n verskil tussen straf en tugti-
ging of om te dissiplineer is. Die straf vir die sonde is
die ewige dood. Straf het te doen met veroordeling en
vergelding. Wanneer die Here straf, doen Hy dit omdat
Hy kwaad is oor die sonde en Hy tree dan as Regter op.
Wanneer die Here tug, kom dit voort uit sy liefde vir
sy kinders en dan tree Hy as Vader op. Wanneer die
Here 'n mens oor sy sonde straf, kry die mens wat hy in
werklikheid verdien. Hy betaal vir sy misdaad, want die
Here handhaaf sy reg. By straf is die bedoeling nie om
versoening te bring nie, maar om te vergeld. Wanneer
die Here sy kinders tugtig, doen Hy dit omdat Christus
reeds vir die gelowige se sonde betaal het. By tug is die
doel om te korrigeer en te leer sodat die gelowige heilig
kan lewe.

Kinders van God sal die oordeel vryspring omdat hulle
hul die verlossingswerk van Jesus Christus toegeéien het
en daarom erfgename van God geword het. God stuur
juis sy Seun na die aarde sodat elkeen wat in Hom glo
nie verlore hoef te gaan nie, maar die ewige lewe kan hé.
Romeine 8:1 bevestig dit: Daar is nou geen veroordeling
vir die wat in Christus Jesus is nie, vir die wat nie na die
vlees wandel nie, maar na die Gees.

Ek het besef God het my nie gestraf deur die dood van my
seun nie. Die Here Jesus het klaar die straf vir my sonde
gedra. Vir Hom het die vyandigheid van die duiwel en
van die sondaarmense op die kruis uitgeloop. Christus
het onskuldig gely en gesterf.

Toe die Here aan die kruis uitgeroep het: “Dit is vol-
bring”, was dit die teken dat ons nie meer gestraf sal
word vir ons sondes nie. Hy het nie net die straf vir die
sonde gedra nie, maar ook vir ons 'n plek in die nuwe
Jerusalem gereed gemaak. Moet nooit toelaat dat Satan
jou laat twyfel of die prys wat God betaal het voldoende
is nie. Jy hoef niks meer te doen as wat Christus reeds
vir jou verlossing gedoen het nie.

Wat ek wel besef het, is dat God my iets wou leer. Die
lewe is 'n leerproses waar God jou snoei soos die win-
gerdloot sodat jy meer vrug kan dra. Hierdie proses
word in Hebreérs 12 en ander gedeeltes in die Bybel tug
of teregwysing genoem.

Hebreérs 12 beskryf die lewe as 'n geloofswedloop.
Ons word opgeroep om te volhard in die wedloop tot
die einde toe. Rondom die baan sit die gelowiges van
die ou tyd waarvan die skrywer in Hebreérs 11 geskryf
het. Jesus Christus staan by die wenpaal. Hy het vir ons
die voorbeeld gestel van hoe hierdie wedloop afgelé
moet word.

Hierdie geloofswedloop is nie maklik nie. Die teksge-
deelte sé die sondelas is deel van die wedloop. Sonde is
deel van die lewe en ons moet daarteen veg. Ons kan
nie toelaat dat iets in ons pad staan om volgens die wil
van God te lewe nie. Daarteen moet ons ten bloede toe
weerstand bied (v. 4). Christus word in vers 3 as voor-
beeld voorgehou wat nie toegelaat het dat die versoe-
kings van die duiwel, vyandige optrede van mense en
die verraad van sy dissipels in die pad van ons verlossing
gestaan het nie.

Baie kinders van God kom op ’n stadium in hul lewe
wat hulle tog wonder oor al die krisisse waardeur hulle
gaan. Ek kon nie help om te wonder hoe 'n God van
liefde iets soos die dood van ons seun kan toelaat nie.

Hebreérs 12:4-12 verduidelik dat swaarkry baie keer
God se manier is om jou te vorm, tereg te wys, of in die
geloof te oefen. Wat ook al die rede vir die swaarkry is,
deur elke beproewing raak jy al hoe meer bewus van
God se almag, genade en goedertierenheid.

Swaarkry kom op drie maniere in jou lewe:

o Jykry swaar as gevolg van jou eie sonde en foute
(jy het in jou dronkenskap jou kar afgeskryf).

o Jykryswaar as gevolg van ander se sonde (iemand
anders het in sy dronkenskap in jou vasgery).

o Jy kry swaar as gevolg van die gevalle toestand
van die wéreld (droogte).

In Hebreérs 12:4-12 wys die skrywer daarop dat God
soms swaarkry gebruik om ons te vorm of te dissipli-
neer. Hy voed jou in liefde op. God dissiplineer op twee
maniere:

1) Deur omstandighede

2) Deur sy Woord

1. God dissiplineer deur omstandighede

God dissiplineer ons deur swaarkry om ons nader aan
Hom te trek en ons geloofspiere te oefen vir die deel
van die wedloop wat voorlé. Dit mag dalk ook wees dat
God deur jou swaarkry ander persone wil leer wat hulle
nodig het vir hulle reis.

As hierdie dinge gebeur, moet ek nie vra of God my straf
nie. Ek moet eerder vra: “Wat wil God vir my leer?” Is
daar sonde wat tussen my en God staan wat ek moet
bely? Is daar 'n gewoonte/gedrag wat ek moet verander
sodat ek hierdie wedloop beter kan hardloop? Hoe kan
ek nader aan God kom om sy wil beter te verstaan?

Die teksgedeelte meld dat hierdie proses:
o tot ons beswil is (vers 10);
o tot trane/droetheid lei, maar uiteindelik vrug lewer.

God gebruik dit om ons te vorm en die resultaat bring
genesing. In die moeilikste beproewings is God altyd
daar sodat ons nooit bo ons kragte versoek word nie. Die
verhaal van Elia is 'n voorbeeld waar God in die droogte
die kraaie stuur om vir hom vleis te bring.

Romeine 8 leer ons, en daaraan kan ons vashou, dat alles
ten goede meewerk vir hulle wat God liethet, vir hulle
wat na sy voorneme geroep is en dat niks ons ooit van
God se liefde sal skei nie.

2. God dissiplineer deur sy Woord
Die wet was dus ons tugmeester na Christus toe, sodat ons
geregverdig kan word uit die geloof (Gal. 3:24).

En julle het die vermaning heeltemal vergeet wat tot julle
as seuns spreek ... (Hebr. 12:5).

Kyk net hoe vaderlik die Here hier met ons praat. Hy
weet dat ons nog nie volmaak is nie. Daarom vergeet ge-
lowiges wat hulle in die Woord lees en hoor omdat hulle
aandag nie altyd voluit by Hom is wanneer Hy met hulle
praat nie. Dit is ons eie skuld as ons vergeet wat die Here
vir ons gesé het, maar die Here hou nie om daardie rede
op om sy kinders op te voed en te onderrig nie. Hy gaan
voort om sy kinders te onderrig deur hulle te vermaan
... wat tot julle as seuns spreek. Let op, wanneer ons as
gelowiges die Bybel lees, praat die Here met sy kinders.
Hy praat met gelowiges as sy kinders ter wille van sy
Seun wat duur vir hul lewens betaal het. Dus, om agter
te kom hoe die Here ons in die swaarkry onderrig, is
dit nodig dat ons onder leiding van die Heilige Gees die
Woord bestudeer. Deur ag te slaan op die teregwysing
uit die Woord, leer 'n mens om jouself te dissiplineer
en met volharding die wedloop te voltooi.

Ons kan op verskillende maniere op God se teregwy-

sing reageer:

1) Ons kan onsself bejammer.

2) Ons kan vir God kwaad word.

3) Onskan dit dankbaar uit die hand van ons liefdevolle
Vader aanvaar. As jy so reageer, sal God se tugtiging
uitloop op vreugde en groei in jou lewe (v. 11b).

Miskien is jy moeg gehardloop. Dalk is die wedloop
te vinnig en te swaar. Ons hemelse Vader wil ons kom
vashou en verseker dat dit nie straf is nie — Jesus Christus
het klaar die straf op ons sonde betaal. Hy wil ons egter
aanmoedig om te volhard. Hou jou o€ op Jesus Christus
en jou oor op sy Woord. Dan kan jy vir seker weet alles
gaan vir jou ten goede meewerk. Onthou dat niks jou
van God se liefde kan skei nie. So sal die Heilige Gees
dan ons slap hande en knieé weer versterk, sodat ons
met vrymoedigheid en met nuwe krag die wedloop kan
aflé, want ons is meer as oorwinnaars deur Hom wat
ons krag gee.




Ds. Jannie Bisschoff

Newton se derde wet
van beweging en God

Elke aksie het 'n reaksie. Dit is Newton se derde wet van beweging, maar dit werk nie net in fisika so nie, ons

sien dit ook in die res van die lewe. Daar is iets soos oorsaak en gevolg. Ons leer dit van kleins af. As ’n kind

met vuur speel, brand sy vingers of ten minste sy agterstewe. As ek gevang word wanneer ek te vinnig ry, kry ek

’n boete. Dit is dan seker hoe ons godsdiens ook werk, redeneer ons. As ek sonde doen, gaan die Here my straf.

1. God straf nie sy kinders nie

Sommer met die intrapslag moet ons dit baie goed ver-
staan: Slegte dinge wat met gelowiges gebeur, is nooit
die straf van die Here oor hulle sonde nie. S6 n stelling
klink natuurlik nie vir ons reg nie. Wat van Dawid en
Batseba se eerste kindjie wat gesterf het weens Dawid
se owerspel en moord (2 Sam. 12)? Wat van die legio
ander soortgelyke voorbeelde wat ons in die Bybel vind?
Is dit waar dat God nie sy kinders se sondes straf nie?

Om hierdie skynbare teenstrydigheid te ver-
klaar, moet ons mooi gaan kyk wat straf werklik
is. Volgens die HAT bevat “straf” die gedagte
van vergelding vir kwaad gedaan. Wanneer
jy gestraf word, betaal jy dus vir iets wat jy
verkeerd gedoen het. Dit is soos daardie boete
wat die verkeersman vir jou uitskryf wanneer

jy te vinnig ry.

As dit so was dat die Here sy kinders vir hulle sondes
laat betaal, is die volgende logiese vraag: Hoe bepaal God
die gewigtigheid van die straf? Die verkeersman werk
op 'n soort glyskaal: hoe vinniger jy ry, hoe groter is die
boete. Met alle respek gesé: Het God ook 'n glyskaal vir
die sonde? Is hoofpyn byvoorbeeld die straf vir daardie
wit leuentjies wat ons vertel, maar jy kry kanker as jy
egbreuk pleeg?

Ons lees nérens in die Bybel van 'n glyskaal nie. Inteen-
deel, daar is net een straf wat God ten diepste as betaling
vir die sonde aanvaar en dit is die dood (vgl. Gén. 2:17).
God maak dit baie duidelik deur Paulus: Want die loon

van die sonde is die dood (Rom. 6:23). Enige en alle sonde
verdien die dood.

Vir God se kinders is daardie dood reeds gesterf. Daarvan
getuig Jesaja 53:5:

Maar Hy is ter wille van ons oortredinge deurboor,
ter wille van ons ongeregtighede is Hy verbrysel; die
straf wat vir ons die vrede aanbring, was op Hom,

en deur sy wonde het daar vir ons genesing gekom.

Hierdie profesie is natuurlik vervul in Jesus Christus
wat ons straf op Hom geneem en so vir ons vrede met
God bewerk het. Hyself het ons sondes in sy liggaam
op die kruishout gedra (1 Petr. 2:24). Die sonde roep
om vergelding, ook die sonde van God se kinders, maar
daardie vergelding het Christus in ons plek gedra. Die
bloed van Jesus Christus, sy Seun, reinig ons van alle
sonde (1 Joh. 1:7).

Op grond van God se geregtigheid kan die sonde nie
ongestraf bly nie, maar op grond van daardie selfde
geregtigheid kan en sal God die sonde ook nie meer as
een keer straf nie. Christus het reeds die straf namens
God se kinders ten volle gedra, daarom kan ons onom-
wonde sé dat slegte dinge wat met gelowiges gebeur, nie
God se straf op hulle sonde is nie. Dit is voorbarig om
te wil beweer dat ons 'n deel van die straf self kan dra
(soos die Rooms-Katolieke Kerk se leer aangaande die
vagevuur en die aflaatstelsel). So 'n siening trek eintlik
‘n streep deur die volledigheid van Christus se offer aan
die kruis.

Die tydelike en ewige strawwe van God waarvan die
Dordtse Leerreéls praat (DL II:1) is steeds die ongelowi-
ges se deel, want hulle aanvaar nie die offer van Christus
nie. Wat hulle betref, is daar nie aan die geregtigheid
van God voldoen nie. Hulle word vergeld vir hulle son-
de. Die gelowige spring egter hierdie tydelike en ewige
straf vry omdat die Here Jesus met sy volmaakte lewe
en plaasbekledende sterwe die loon van ons sonde reeds
afbetaal het.

2. God tugtig wel sy kinders

Beteken dit dan dat God maar gelate die sonde in sy
kinders se lewens aanvaar? Beslis ook nie. Juis omdat die
Here sy kinders liefhet, kan Hy nie toelaat dat hulle op
'n pad bly wat hulle verder en verder van hulle Vader af
wegneem nie. Hy sal hulle nie laat op 'n pad wat uitein-
delik op selfvernietiging uitloop nie. Daarom tugtig Hy
sy kinders soos die goeie en liefdevolle Vader wat Hy is.

Wat is tug? Die HAT definieer dit as oefening
wat gehoorsaamheid tot gevolg het. Dit is die
liefdesaksie van God waardeur Hy sy afgedwaal-
de kinders na die Vaderhuis terugbring. Om
terug te keer na die beeld van die seuntjie wat
met vuur speel: Dit is beter dat sy agterstewe
vir 'n rukkie brand van ’n pak slae, as dat hy die
een of ander tyd sy hand of sy gesig totaal met

die vuur verbrand.

Dit sal tog nie van ware liefde getuig as n pa sien dat
sy seun met sulke lewensgevaarlike dinge besig is en hy
laat hom daarmee voortgaan nie. Daarom dat Hebreérs
12:6 ook sé:

... die Here tugtig hom wat Hy liefhet, en Hy kasty

elke seun wat Hy aanneem.

Hierin kom die onderskeid tussen die ongelowiges en
die gelowiges baie duidelik na vore. Teenoor eersge-
noemde tree God as Regter op wat hulle vir hul sondes
vergeld. Teenoor laasgenoemde tree God as Vader op
wat onverdiend sy liefde oor sy kinders uitgiet.

Die handelinge van God met Saul en Dawid onder-
skeidelik is ’n uitstekende voorbeeld hiervan. Saul is
verwerp omdat hy God verwerp het (vgl. 1 Sam. 15:23)
en uiteindelik kos sy volharding in die sonde hom sy
seun, sy kroon en sy eie lewe. Dawid het ook gesondig,

maar wanneer hy daarmee gekonfronteer word, is be-
kering sy onmiddellike antwoord. Sy sonde is vergewe
(2 Sam. 12:13).

Tog moet Dawid steeds die gevolge van sy sonde dra. Sy
seun sterf ten spyte van sy bekering juis omdat God se
Naam in oneer by sy eie volk en die omliggende heidene
gebring is (2 Sam. 12:14). God neem die sonde ernstig
op. Daarom tugtig die Here sy kinders en laat Hy soms
toe dat ons die gevolge van ons sonde dra. Die verlore
seun moes honger tussen die varke gaan draai voordat hy
besef het dit is vir hom beter in die vaderhuis (Lk. 15:16).

3. Die redes waarom God sy kinders tugtig

Moet ons dan met elke slegte ding wat met ons gebeur
gaan soek na 'n spesifieke sonde waarvoor die Here ons
tugtig? Soms is swaarkry die Here se tugtiging waardeur
Hy bekering wil bewerk. Daarom is dit goed om in sulke
tye ons harte en ons lewens onder die vergrootglas van
God se Woord en Gees te plaas en die nodige aanpas-
sings te maak.

Tog is dit nie noodwendig so dat elke beproewing sonde
as direkte oorsaak daarvoor het nie. Dink maar aan Job.
Die Here getuig self oor sy goeie lewe (Job 1:8) en ten
spyte daarvan laat God toe dat verskriklike dinge met
hom gebeur. Daarom moet ons besef dat swaarkry soms
ook daar is om ons bloot nader aan God te bring of om
te voorkom dat een of ander sonde nie in ons lewens
posvat nie — soos Paulus se doring in die vlees wat hom
van hoogmoed moes weerhou (2 Kor. 12:7).

Wat vir ons na swaarkry en beproewing lyk, is dalk juis
God se grootste genade wat op ons lewens neerreén.
Beproewing is goed, want anders het die mens dalk in
hoogmoed bly voortleef en nooit na die Here toe gevlug
nie. As dit nie vir swaarkry was nie, het ons dalk gedink
ons harte is in orde terwyl ons onder die illusie leef dat
ons God nie werklik so nodig het nie. Daarom, sé Petrus
ook, kan ons selfs bly wees oor lyding (1 Petr. 4:13).

By God funksioneer oorsaak en gevolg anders as by
Newton. Ons sondes is die oorsaak dat Christus aan
die kruis moes hang. Sy offer het tot gevolg dat ons nie
meer onder die straf van die Here staan nie, maar wel
in liefde deur Hom getugtig word wanneer dit nodig is.
As dit nie vir tye van swaarkry was nie het ons hierdie
lewensveranderende feit dalk nooit besef nie. Daarom
kan ons baie bly wees oor beproewing, selfs al loop die
trane oor ons wange.




Ds. Willem van Schalkwyk

Die betekenis van
tydelike en ewige straf

Ons hoor dikwels dat mense sé dat die Here ons straf of gaan straf vir die dinge wat ons doen. In sommige

mense se harte leef die gedagte dat hierdie straf selfs kan beteken dat ons weer verlore kan gaan. Die vraag na

die straf oor die sonde het nog altyd gesprek uitgelok.

Tydelike en ewige straf

In ons Belydenisskrifte word daar verwys na tydelike
en ewige straf (HK. V/A 10, 12; DL. 2:1). Wat interes-
sant is, is dat die konteks waarin hierdie woorde in die
Belydenisskrifte voorkom, handel oor die straf op die
sondeval. In al drie die gedeeltes handel dit oor die straf
op die mens wat sonder Christus is, met ander woorde,
die ongeredde mens. Hierdie ongeredde mens word
tydelik en ewig na liggaam en siel deur die Here vir sy
ongeloof en ongehoorsaamheid gestraf.

Hoe hierdie straf daar uitsien leer die Bybel ons:
Die sonde van die eerste mensepaar het die sonde in die
weéreld ingebring en die gevolge van hulle sonde het tot
alle mense deurgewerk — alle mense is nou met sonde
deurtrek (vgl. Rom. 5:12). Nou geld Deuteronémium
26:26:

Vervloek is hy wat die woorde van hierdie wet nie
hou om dit te doen nie.

Om deur God vervloek te wees, beteken om onder God
se toorn te leef. Dit beteken dat die groot en almagtige
God die sonde straf.

Die eerste belangrike saak om te verstaan is: Die Here
straf sonde. Sonde is 'n verskriklike vergryp aan sy
heerlike majesteit, daarom straf Hy dit met tydelike en
ewige strawwe. Tydelike straf beteken: Die Here straf
mense vir hulle sonde terwyl hulle hier op aarde woon.
Hy gebruik ellende, hartseer, pyn, ensovoorts.

Ewige straf beteken die ewige hel. Die mens ontvang die
ewige hel as die ewige straf op sy sonde en ongehoor-

saamheid: Die Here sal wraak uitoefen op die wat God
nie ken nie en op die wat aan die evangelie van onse Here
Jesus nie gehoorsaam is nie. Hulle sal as straf ondergaan
n ewige verderf, weg van die aangesig van die Here en
van die heerlikheid van sy sterkte (2 Thes. 1:8, 9).

Wat van die kinders van die Here?

Die groot vraag is nou: Straf die Here sy kinders op die-
selfde wyse as die ongelowiges? Beleef ons ook tydelike
en dalk ewige straf?

Die Here straf sy kinders nooit op dieselfde wyse as die
ongelowiges nie. Die straf op ongelowiges dra 'n ver-
geldende karakter. In sy toorn oor hulle sonde, straf die
Here die ongelowiges.

Ten opsigte van die ewige straf moet duidelik gestel
word dat 'n kind van die Here nooit die ewige straf (die
hel) sal ingaan nie. Dit is onmoontlik vir 'n kind van
die Here om verlore te gaan — eenmaal 'n kind van God,
altyd 'n kind van God. Hiervoor sorg die Here self en
om dit te bewerk, tugtig Hy sy kinders terwyl hulle hier
op aarde woon.

Tydelike en ewige straf in die konteks waarvan ons in
die belydenisskrifte lees, tref dus nie die kinders van
die Here nie.

Straf of tug

Dit is baie belangrik om tussen hierdie twee begrippe te
onderskei. Aangesien straf 'n vergeldende karakter dra,
moet ons sensitief wees vir die wyse waarop ons die woord
gebruik. 'n Ongekwalifiseerde gebruik kan neerkom op
Vergeldingsteologie wat beteken dat God die sonde wat

jy doen in sy toorn straf. Wie die gebeure in sy lewe so
sien, maak van God 'n wrede diktator wat gereed sit om
die mens te straf as hy verkeerd trap.

Aangesien die Here Jesus God se straffende toorn oor
ons gedra het, straf God nie sy kinders nie. Die Bybel
en veral die Nuwe Testament gebruik die woord tug om
uitdrukking te gee aan God se handeling met sy kinders.
Hebreérs 12:5-8 sé pragtig hoedat die Here die kinders
wat Hy liethet behandel wanneer hulle sonde doen: Hy
tugtig, bestraf en kasty (Grieks: pak slae gee) ons. Lief-
de is egter die bepalende vir hierdie optrede van God.
Sy liefde (in Christus) vir sy kinders vra dat Hy nie in
toorn nie, maar in barmhartigheid teenoor ons optree.

Ons moet egter versigtig wees om te dink dat God in
die Ou Testament anders met sy kinders gehandel het.
Die feit dat Christus ons straf gedra het en God in lief-
de teenoor ons optree, beteken nie dat Hy in die Ou
Testament genadeloos met sy kinders gehandel het nie.
In Psalm 38:2 lees ons hoedat Dawid sé: o HERE, straf
my nie in u toorn nie en kasty my nie in u grimmigheid
nie. Die bedoeling is: Wanneer U my straf of kasty (pak
slae gee), doen dit asseblief in liefde en nie in toorn nie,
want anders sal ek vergaan. Lees gerus die aangrypende
beryming van Psalm 38:1, 3.

Wisselterm

En tog moet ons erken dat die woord straf, in die volks-
mond, dikwels as wisselterm vir fug gebruik word. Die
meeste lidmate en dominees sé in hulle omgangstaal
dat die Here ons straf en dan is dit duidelik dat hulle
tug bedoel. Hulle bedoeling is nie dat die Here jou vir
jou sonde vergeld en in die hel gaan gooi nie, maar dat
Hy deur swaar en seer met jou werk sodat jy jou van
jou sonde kan bekeer. Die Here se tugtiging het altyd
bekering in die oog en nie vergelding nie.

As voorbeeld hiervan kan verwys word na die Here se
woorde in 2 Samuel 7:14. Hy sé vir Dawid dat Hy vir
Salomo 'n vader sal wees en Salomo sal vir Hom 'n seun
wees; sodat as hy verkeerd handel, God hom sal straf met
'n menslike roede ... Ook hier is dit duidelik dat die Ou
Testament sé dat die Here in vaderlike liefde straf — en
dan is dit tog duidelik in wese dieselfde as tug.

Omdat ons dus nie altyd reg praat nie, moet ons ook
maar leer om reg te luister. As die dominee sé¢ die Here
gaan jou straf, bedoel hy nie vergelding nie. Hy bedoel
die Here gaan jou 'n pak slae gee (Hebr. 12). Hy gaan

jou tug. Hy gaan met jou aanhou werk totdat jy jou
sonde laat staan - al moet Hy jou by die varke bring
(verlore seun). In liefde gaan Hy jou bestraf, berispe,
tug, want Hy eis bekering van die sonde. Meer nog, Hy
sal aanhou, want Hy sal jou nie laat verlore gaan nie.
Ons behoort onsself egter ook te ondersoek om seker
te maak die bedoeling van ons woordkeuses is nie dalk
wel om 'n onderliggende vorm van vergeldingsteologie
oor te dra nie.

Hoe tug die Here hulle wat Hy liefhet?

Met die sondeval het daar hartseer en pyn in hierdie
wéreld ingekom. Aangesien ons nog nie in die hierna-
maals woon nie, tref die hartseer ook die kinders van
die Here. En tog moet ons s¢ dat al die seer en die pyn
nie maar net gesien kan word as die gevolg van die son-
deval nie. Vanweé ons sonde en ongehoorsaambheid is
dit nodig dat die Here ons moet tugtig. In die Bybel lees
ons op verskeie plekke hoedat die Here sy kinders, ook
sy volk, tug/straf omdat hulle aan Hom ongehoorsaam
is. Tugtiging is een van God se doelwitte met swaarkry
en ellende. Hy gebruik soms siekte, pyn, droogte, peste
en nog meer om sy kind na Hom toe terug te trek en
tot inkeer te bring.

Wanneer Dawid dit verstaan, sing hy onder inspirasie
van die Heilige Gees:

Niks is aan my sonder wond nie,
niks gesond nie,
om U grimmigheid, o HEER! (Ps. 38:3 berymd)

Wanneer 'n mens hierdie werk van die Here raaksien
en besef dat dit God se liefdevolle hand is, kan jy saam
met die psalmdigter sing: Dat u my verdruk het, Here,
dit was enkel goed vir my, want daardeur het U my dieper
in u kennis ingelei (Ps. 119:25 berymd).

Die Here spaar nie die roede ten opsigte van sy kinders
nie - nie omdat Hy hulle haat nie, maar juis omdat Hy
hulle in sy liefde nie wil laat verlore gaan nie.

Gevolgtrekking

Die Here straf sonde. Vir die ongelowiges hou dit ver-
skrikking in, want die Here vergeld hulle sonde met
tydelike en ewige strawwe. Kinders van die Here hoef
die straf van die Here nie te vrees nie. Die ewige straf
sal ons ooit smaak nie. Wat die tydelike lewe op aarde
betref, sal die Here ons deur sy Vaderlike liefde, ook deur
hartseer en pyn, altyd nader aan Hom trek.




Prof. Alwyn Swanepoel

Is die Afrikanervolk onder die
strafgerig van God?

Die maklikste antwoord op ons vraag is sekerlik dat alles athang van wat in die laaste hoofstukke van die

Afrikaner se geskiedenis geskryf gaan staan. In die lig daarvan sou ons eers beter kon oordeel watter woorde

beter is om te gebruik. Intussen is dit belangrik om ootmoedig in die lig van die Skrif op n paar belangrike

faktore te let.

Onthou die onderskeide

Die eerste saak wat ons oor die vraag moet beantwoord,
is of ons 'n onderskeid tussen straf en tugtiging mag
maak. Nie oral in die Skrifis die onderskeid ewe duidelik
nie (vgl. 2 Sam. 7:14). En tog kan ons waag om te sé dat
ditlyk of die woord “straf” telkens gekwalifiseer word as
dit nie uitloop op finale oordeel nie. Die klassieke vers
wat ons op hierdie onderskeidings en verskille wys, is
sekerlik 1 Korinthiérs 11:31-32: Want as ons onsself be-
oordeel het (diakrind), sou ons nie geoordeel word (krind)
nie. Maar as ons geoordeel (krino) word, word ons deur
die Here getugtig (paideud), sodat ons nie saam met die
wéreld veroordeel (katakrind) mag word nie.

Hieruit is dit duidelik dat die oordeel wat gelowiges
beleef, tugtiging genoem kan word in dié sin dat dit
anders is as die oordeel wat uiteindelik oor die wéreld
sal kom. Die gelowige mag daarom deur die genade
telkens die woord tugtiging bybring om die woord straf
te kwalifiseer. Dit is egter ook so dat dit iets is waaroor
‘n mens eers terugskouend makliker kan praat. Daarom
is dit ook moeilik om tans klinies oor die lotgevalle van
die Afrikaner te praat, want daar is op sovele terreine
van verval net te veel tekens dat dit nie met ons goed
gaan nie.

Nie gering nie en nie net individueel nie

Wat ons daarom reeds moet erken, is dat ons nie die
oordele van die Here gering moet skat nie, al sou dit
ook net tydelik wees. Daar is iets baie gesond aan die
vraag of die Afrikaner onder die oordeel van God is.
Die rede is dat ons in die Bybel duidelik leer dat die
verbond of verhouding met die lewende God nie net 'n

individuele saak is nie. Dit is ook 'n kollektiewe saak wat
groot groepe soos volke betrek. Die oordeel oor stede,
lande en volkere is in die Bybel glad nie 'n onbekende
redevoering nie (vgl. Jes. 13-15 e.v.; Eség. 25; Amos 1).
Reeds in die Ou Testament lees ons dat volkere as et-
niese groeperinge die Here sal aanbid (vgl. Sef. 3:9; Ps.
67; Jes. 2:2-4). Dit word nie slegs in die algemeen gestel
nie, maar word ook van spesifieke volkere, soos die
Egiptenaars en Assiriérs saam met Israel vermeld (vgl.
Jes. 19: 22-25). Alle volke en hul kulture sal, so glo ons,
eendag in hul veelkleurige volheid onder die heerskappy
van Christus wees. Die feit dat volkere tot in die nuwe
Jerusalem sal bestaan, is bevestiging hiervan (vgl. NAB,
Openb. 21:3). Daarom kan ons ook nie lig omgaan met
die oordele wat in die Bybel en in die geskiedenis oor
volkere gekom het nie. Dit is verder vir ons ook vol
betekenis dat wanneer Christus sy groot opdrag aan
die Kerk gee, hy dit letterlik stel dat sy Kerk die volke
(ta ethne) sy dissipels moet maak (vgl. Mt. 28:18-20).
Daar is dus 'n sin waarin nie net individuele mense nie,
maar volke die dissipels van Christus moet word en
daarom is dit belangrik om ook te vra in hoe 'n mate die
Afrikanervolk 'n dissipelvolk van Christus geword het.

Die Afrikaner, Matthéiis 28, en dissipelskap

Oor die volle betekenis van hierdie vraag is daar na-
tuurlik al baie debat gevoer, want in die sendingopdrag
van Matthéiis 28:18-20 korreleer die woord “volke” nie
grammatikaal met hulle wat gedoop word nie. Letterlik
staan daar wel dat die volke Christus se dissipels gemaak
moet word, maar wanneer dan gepraat word van “hulle”
wat gedoop word, verwys dit grammatikaal nie terug na
die volke nie. Sommige geleerdes het daarom gemeen

dat die volke, of soos dit vertaal is as “nasies’, hier bloot
as tegniese term gebruik word, maar dat dit eintlik gaan
om die “hulle” wie gedoop word. Ander was weer van
mening dat diegene wat gedoop word, die ware draers
van die volke is wat soos lig en sout in daardie kultuur
werksaam moet wees om die volk op elke terrein en in al
sy instellings tot gehoorsaamheid aan Christus te bring.
In die lig van die hele Bybel wat oor volkere praat, lyk dit
meer waarskynlik om by laasgenoemde verklaring aan te
sluit. Prof. J.C. Coetzee, eertydse Nuwe Testamentikus te
Potchefstroom, se uitvoerige studie oor die onderwerp
is die moeite werd om aan te haal:

Die volke in histories-etniese sin is die voorwerpe
tot wie die apostels gestuur word ... Die doel is ...
die inbrenging van die volke ... Dit geskied egter
nie deur die bekering, doop en verlossing van die
volk as eenheidswese nie maar wel van die indi-
viduele lede van die volk ... Daar is 'n organiese
verband van die gelowige lede van die volk tot
hulle volk, sodat die volk in sy gelowige lede op-

geneem word in die Godsvolk.

In hierdie verband is daar ook teoloé wat dit verder wil
voer. Iemand soos dr. P.J. Hoedemaker sien 'n merkwaar-
dige ooreenkoms tussen die kerk van die Ou Verbond
en Israel aan die een kant, en die kerk van die nuwe
verbond en die volkere aan die ander kant. Namate die
heidendom verdwyn, val die kerk volgens Hoedemaker,
net soos in Israel, weer met die volkslewe saam. Volgens
hierdie gedagte beteken dit dan dat die Afrikaner,
namate die heidendom verdwyn, veral soos dit na vore
tree in die leierskap en die konstitusies van instellings,
gewis nie dié volk van God vandag is nie, maar tog wel
n volk van God kan wees naas baie ander volkere wat
ook verlig moet word om volke van Christus te wees.

Dit kan egter 'n ongeoorloofde sprong wees om God
se verbond te vinnig op die hele volk te betrek. God se
verbond word in die eerste plek met gelowiges en hul
gesinne te midde van die volk opgerig. Soos wat die sirkel
van gelowiges met hul gesinne in 'n sekere kultuur egter
al hoe groter word, word die kerk en verbondslewe al
hoe meer weerspieél in die volkslewe namate die leier-
skap en instellings daardeur beinvloed word. Waar dit
plaasgevind het, kan ’n volk nie meer onskuldig staan
nie en moet ons des te meer die vermanings van die
Bybel teenoor volke nie geringskat nie. Ons kan nie

met die gawes van kerstening en verchristeliking in
die lewe van volkere speel nie. Wanneer ons dit doen,
sal ons die konsekwensies voel en ons kan eenvoudig
nie verby die vraag kom of ons Afrikaner nie drasties
besig is om te ontkersten nie. Ons sal die gevolge dra,
maar ons moet ook besef dat die oordeel begin by die
huis van God. Die kultuur en politieke situasie is altyd
stroom-af gevolge van wat in die aanbidding van 'n volk
aangaan. Wanneer 'n volk en 'n samelewing daarom
uitmekaar begin val, moet die kerk eerste dringend
ondersoek instel en optree.

Hoe dan nou verder?

Die tragiese is egter dat 'n afgedwaalde kerk wat God
se Woord nie hoog ag nie, nie in staat is om effektief
leiding te gee oor bekering, oor norme, oor Christus
en die lewe deur die Gees nie. Wanneer 'n afgedwaalde
kerk hieroor rondsteier, sal dit altyd aan die hand van
die heersende korrektheid van die mode-denke geskied
en nie aan die hand van die ewige Woord van God nie.
Dan word die Woord in die lig van politieke korrekt-
heid gelees in plaas van andersom. Op hierdie wyse
kry ons dan te doen met allerhande sondelysies — aan
die linker- maar ook aan die regtervleuel - wat aan
ons leiding wil gee van waaroor ons nou eintlik sonde
moet bely en wat ons moet regstel. In die proses hanteer
sommige die Bybel asof die Ou Testament vandag geen
betekenis vir ons het nie en ander weer asof dit net die
Ou Testament is wat betekenis het en asof Christus nie
vervulling gebring het nie.

Hoe moet ons dan die hele Woord van God gebruik wan-
neer ons regtig by God wil uitkom, sy oordele ter harte
neem, wil regmaak en met Hom wil wandel? Hieroor
gee die Amerikaanse teoloog, James. B. Jordan, bondige
en goeie raad. Hy wys daarop dat dit nodig is dat ons
vier vrae vra indien ons die wet en die Ou Testament
reg wil uitlé. Eerstens moet ons vra wat dit oorspronklik
beteken het in die ou verbond as ons die hele ou verbond
met sy geleidelike ontvouing in gedagte hou. Tweedens
moet ons dan vra hoe dit in Christus vervul is. Daarna
moet ons vra hoe die kerk in haar eenheid met Christus
gestalte gee aan hierdie vervulling. En vierdens moet
ons dan vra watter moontlike toepassing daar vanuit 'n
spesifieke oproep van die Skrif na vore tree vir gelowiges
in die situasie van die nuwe verbond.

Dit beteken dus dat ons in ons eie situasie biddend in die
kerk sal vra waaroor ons egte belydenis van sonde moet

Ds. Wimpi Burger

God se straf in die Ou Testament

Straf word genoodsaak wanneer daar 'n oortreding plaasgevind het. ’n Oortreding impliseer op sy beurt weer

dat daar vooraf ’n voorskrif, re€l of gebod gegee is wat nie oortree mag word nie.

Deur die Ou Testament tot in die Nuwe Testament loop
daar 'n goue draad van God se verbond met sy volk.
Telkemale kom God in sy liefde en genade na sy kin-
ders om met hulle 'n verbond of ooreenkoms te sluit.
In hierdie verbond sluit die Verbondsgod 'n liefdesoor-
eenkoms waarin Hy telkens sekere beloftes maak en
sekere voorwaardes stel, met bepaalde gevolge indien
die verbond verbreek word.'

Skeppingsverbond

God sluit met Adam ’n verbond in die tuin van Eden:
Hulle mag nie van die boom in die middel van die tuin
eet nie en die straf vir die oortreding van hierdie verbod
was die dood (Gén. 2:16-17). Adam en Eva is egter onge-
hoorsaam en oortree God se gebod (Gén. 3:6). Hierdie
verbreking van die verbond het permanente gevolge vir
die hele mensdom (vgl. Rom. 5:12).

Die Hebreeuse begrip wat ons in Génesis vertaal met
“sekerlik sterwe’, is 'n intensiewe vorm. Die woord vir
“dood” waarmee die Here in die Nuwe Testament (Rom.
5:12) verduidelik wat die implikasie van Adam en Eva
se verbondsverbreking is, is meer omvattend. Dit dui
op al die ellende wat sonde veroorsaak; 'n fisiese dood;
asook die verlies van 'n heilige, geseénde lewe wat aan
God gewy is. Uiteindelik eindig dit in die verdoemenis
tot die hel.

Tog los God die mens nie in sy ellende nie.

Verbond van die Begin: Adam en Eva

In Génesis 3 belowe God vir die gevalle mens verlossing
deur die “Saad” van die vrou. God stel vyandskap tussen
die saad van die vrou (gelowiges) en die saad van Satan
(ongelowiges).

Die vermorseling van die slang se kop is later gedeeltelik
vervul in die banvloek waarmee die Israeliete die “saad”
van Satan in Kanain moes tref.

Wanneer dit egter lyk of die hele mensdom sé boos en
gewelddadig geword het dat Hy alles op aarde moet ver-
delg, bly daar een man oor wat in die regte verhouding
met God leef. God sluit 'n verbond met hom.

Verbond van Bewaring: Noag

God sé vir Noag dat Hy alles met n watervloed gaan
verdelg. Met Noag en sy familie gaan Hy egter n ver-
bond oprig om hulle te bewaar (Gén. 6:17-18). Noag se
verantwoordelikheid is net die bou van die ark en die
versorging van die diere, maar God se vredesverbond
word deur Homself in stand gehou vir sy nageslagte
(Jes. 54:9-10).

Die twee geslagslyne van die saad van die vrou en die
saad van Satan word weer duidelik wanneer Sem leiding
neem om sy vader se eer te beskerm na Gam se sonde
(Gén. 9). Gam en sy nageslag, die Kanadniete, word
vervloek, terwyl een van die Semitiese volke uiteindelik
die Israeliete, God se uitverkore volk word.

Verbond van die Belofte: Abraham

God sluit 'n verbond met 'n man uit die nageslag van
Sem, naamlik Abraham. Hy beloof aan hom 'n land, 'n
groot nageslag en sy seén. ... en in jou sal al die geslagte
van die aarde geseén word (Gén. 12:3). God beloof om
Abraham en sy nageslag se God te wees. Hy stel egter
hierdie eis: Maar jy moet my verbond hou, jy en jou na-
geslag (Gén. 17:9).

1 Vgl. O. Palmer Robertson, Christ of the Covenants.

Om 'n verbond te sluit, beteken letterlik in die Hebreeus
om 'n verbond te “sny”. Dit kom van die verbondsere-
monie waar diere in twee gesny is en die twee partye
wat 'n verbond sluit, saam in 'n syfer ag-vorm (8) deur
die stukke beweeg het. Dit was simbool van die gelyke
verantwoordelik om die verbond te hou met die bedoe-
ling dat die een wat die verbond breek, soos die diere
gedood kan word (Gén. 15:9-17). God gebruik dieselfde
woord om te s¢ dat iemand wat sy verbond verbreek van
die volk afgesny sal word (Gén. 17:14).

Verbond van die Wet: Moses

In die tyd van Moses kom die HERE na sy volk by die
berg Sinai en brei sy verbond met die volk verder uit
deur sy wet aan hulle te gee. As hulle sy verbond hou,
sal hulle vir Hom 'n koninkryk van priesters en 'n heilige
nasie wees (Ex. 19:5-6).

In die verbond met Abraham het die HErE van hul
verwag om as sy volk te lewe. Nou gee Hy aan sy volk
sy wet om hul te leer h6¢é om dit te doen. Die straf op
sonde en ongehoorsaamheid raak nie net sy volk nie,
maar ook al die nasies (Sag. 14:19).

Daar is veral drie Hebreeuse woorde vir straf wat baie
gebruik word: ‘Gwon en hatta th beteken oortreding of
straf vir 'n oortreding; ‘onesh beteken straf of 'n boete
wat betaal moet word. Hierdie woorde is regsterme.

Waar die mens self strafreg moet toepas, lyk dit aan-
vanklik of dit in die Ou Testament 'n tipe vergelding
beteken waar 'n oog vir 'n oog en 'n tand vir 'n tand ge-
eis word (Lev. 24:19-20). Daarteenoor hoor ons hoe die
“saad” van Satan daaroor dink in Lameg se uitspraak:
Voorwaar, ek slaan 'n man dood wat my wond en 'n
seun wat my kwes (Gén. 4:23). God se gebooie is egter
regverdig en maak selfs genade moontlik soos in die
geval van manslag (Num. 35:6, Deut. 4:42). God is 'n

regverdige Regter (Ps. 7:11). Moses bely dit s6:

... barmhartige en genadige God, lankmoedig
en groot van goedertierenheid en trou; wat die
goedertierenheid bewaar vir duisende, wat on-
geregtigheid en oortreding en sonde vergewe,

maar nooit ongestraf laat bly nie ... (Ex. 34:6-7).

God se geregtigheid eis dat Hy elke sonde straf. Deurdat
Jesus Christus in ons plek die straf op ons sonde gedra
het (Jes. 53:6), maak Hy vergifnis moontlik.

Dit blyk dat daar 'n onderskeid gemaak kan word tussen
die strafmaatreéls teen ongehoorsame kinders van die
Here en ongelowiges. Vir kinders van die Here is die
volgende verse 'n troos: My kom die wraak toe en die
vergelding, op die tyd as hulle voet sal wankel; want die
dag van hulle ondergang is naby, en wat oor hulle beskik
is, kom gou (Deut. 32:35)

... as Ek my glinsterende swaard skerp gemaak het
en my hand na die strafgerig gryp, sal Ek wraak
oefen op my teéstanders en my haters vergelde
(Deut. 32:41).

Dit gee die gelowige die versekering dat alle onreg wat
nou ervaar mag word, deur God reggestel sal word.

God hanteer sy ongehoorsame volk anders: En as julle
dan nog nie na My luister nie, sal Ek voortgaan om julle
sewevoudig weens julle sondes te tugtig (Lev. 26:18). Let
op dat God se strafmaatreéls tugtiging is, met die doel
om hulle te dissiplineer en nie te vernietig nie, soos n
vader wat sy ongehoorsame kind 'n pak slae gee.

Verbond van die Koninkryk: Dawid

Die HERE het ook met Dawid 'n verbond gesluit (2
Sam. 7, 2 Kron. 21:7). Dit het die belofte ingehou dat
daar altyd iemand uit sy nageslag oor Israel sal heers.
Die voorwaarde was egter dat sy nageslag, soos hy, aan
God gehoorsaam moet lewe. As hul oortree en die volk
op 'n verkeerde pad lei, sal God hulle straf.

Hierdie straf word in 2 Samuel 7:14 beskryf: Ek sal vir
hom 'n vader wees, en hy sal vir My 'n seun wees; sodat
as hy verkeerd handel, Ek hom sal straf met 'n menslike
roede en met slae van mensekinders. Hier is weer 'n ander
Hebreeuse woord vir straf wat beteken om “te korrigeer”
of “op die regte pad te lei”

Met die uitsondering van 'n paar, het die meeste ko-
nings afgedwaal. Dit het uiteindelik uitgeloop op die
ballingskap.

Verbond van die Vervulling: Christus

In hierdie tyd kom die HERE deur Jeremia na sy volk
met n nuwe verbond met die belofte: Ek gee my wet in
hulle binneste en skrywe dit op hulle hart; en Ek sal vir
hulle 'n God wees, en hulle sal vir My 'n volk wees (Jer.
31:31-33). Hierdie nuwe verbond word deur die Messias

ONS GESELS MET ...

Pieta Oosthuizen

a Wat het jou laat besluit om ’n onderwyser te
word?

Eintlik heel onbepland. My pa was 'n onderwyser en het
my aanvanklik aan die einde van my matriekjaar in 1987
afgeraai om 'n onderwyser te word. Volgens hom was n
onderwyssalaris net te min om die pot aan die kook te
hou. Nadat ek 'n honneursgraad in geskiedenis behaal
het, het ek vir 'n paar jaar eers probeer om 'n ander be-
roep te beoefen. Dit wou egter nie werk nie en kort voor
lank het ek sonder werk gesit. Ek het toe reeds my vrou,
Marianne, ontmoet en besef as ek eendag wil trou en 'n
gesin wil hé, ek vir my 'n permanente werk sou moes
kry, en gou ook. Ek het aan die einde van 1996 by my
pa om raad aangeklop en hy het toe gevra waarom gaan
hou ek nie skool nie? Ek was aanvanklik 'n bietjie traag,
maar die vooruitsig van 'n vaste werk met 'n gereelde
inkomste het gou die deurslag gegee. Op daardie stadium
het die nuutgestigte CVO Excelsior poste geadverteer,
ek het aansoek gedoen, die pos gekry en op 15 Januarie
1997 as Engels-onderwyser in Excelsior begin.

e Wat is jou grootste uitdaging as onderwyser?

Die onderrig van kinders is redelik eenvoudig, maar
die opvoedingstaak van kinders en ouers is geweldig
uitdagend. 'n Goeie opvoeding is een van 'n mens se
grootste gawes, kosbaarste besittings en iets waarvoor
jy jou ouers en ons hemelse Vader vir ewig dankbaar
moet wees. Alle kinders is nie so bevoorreg om tuis n
goeie opvoeding te ontvang nie. Hoe kan ons van ouers
wat nie n goeie opvoeding gehad het nie, verwag dat
hulle kinders fyn opgevoed moet wees? Die grootste
uitdaging in die onderwys is kinders wat uit swak huise
kom. Ouers wat nie Christus elke dag uitleef nie, maak
kinders groot wat nie die verskil tussen reg en verkeerd
ken nie en wat uiteindelik ook tot nadeel van die gemeen-
skap en die Afrikanervolk strek. Om die kind voor jou
in die klas op te voed, moet jy in sommige gevalle dus
eers die ouers opvoed. Die kweek van karakter, inbors,

goeie maniere, uithouvermoé, ho¢ morele waardes, om
kans te sien vir alles in die lewe (Filippense 4:13) en die
aanleer en toepassing van Bybelse beginsels in mense se
lewens, is my grootste uitdaging as onderwyser.

e ’n Onderwyser se tyd is nie altyd sy eie nie.
Hoe handhaaf jy ’n gesonde balans t.o.v.
jou verantwoordelikhede as skoolhoof en
gesinshoof?

Dit is nooit maklik om 'n gesonde balans tussen werk
en huis te handhaaf nie. Ek dink nie ek kry dit altyd reg
nie. Wat my taak verder bemoeilik, is dat my kinders
ook CVO-leerlinge is. Dit veroorsaak dat ons huislike
lewe maar baie rondom skoolsake draai. Ons vrye tyd
word rondom die skoolkalender beplan asook rondom
die kinders se skoolbedrywighede. Indien my kinders
in 'n ander skool was, sou dit dalk makliker gewees het
om 'n groter afstand tussen skool en werk te handhaaf.
Dit is vir hulle seker ook nie maklik om 'n skoolhoof as
pa by die huis te hé nie. Soos in enige ander beroep is
dit nie maklik om die skool se probleme by die skool te
los wanneer jy die kantoordeur toetrek nie. Ons eintlike
huis is op die plaas en ons is bevoorreg om ons naweke,
wanneer daar nie skoolaktiwiteite aan die gang is nie,
daar te kan deurbring. My vrou, Marianne, is eintlik die
een wat daarop aandring om ook 'n lewe buite die skool te
hé. Dit is grootliks aan haar te danke dat ons tot 'n mate
ook 'n gesinslewe het. Aangesien ons albei in streng en
konserwatiewe plaashuise grootgeword het, ondersteun
sy my en vergemaklik sy my taak as gesinshoof.

Tot watter mate beinvloed jou verhouding met
God die wyse waarop jy jou roeping vervul?

Vir die Christen-onderwyser, Christen-boer, Christen-
sakeman of Christen-prokureur is God drie-enig tog die
spil waarom alles draai en nie die beroep self nie. Romeine
11:36 sé ... want uit Hom, deur Hom en tot Hom is alle
dinge. Alles wat ek doen, alles wat ek s¢ en alles wat ek

dink by die skool word dus bepaal deur my verhouding
met God. CVO-onderwys is nie n beroep wat jy beoe-
fen nie, maar 'n roeping wat jy vervul. Ek het dit nie so
besef toe ek 'n onderwyser geword het nie, maar God
roep jou vir hierdie spesifieke taak en daarom sal Hy jou
ook toerus om aan die eise van hierdie hoé roeping te
voldoen. Om met kinders te werk, is 'n hemelse gawe wat
die Vader slegs aan sekere bevoorregte mense toegeken
het. In Matthéiis 19:14 lees ek: Laat die kindertjies na
My toe kom. Onderwys behels dus veel meer as die
blote oordrag van akademiese feite en boekekennis. Dit
is ook die opvoeding van die kind voor jou in die klas
om hom of haar te begelei tot die ewige lewe. Die ware
onderwyser is dus gedurig besig om burgers vir God se
koninkryk te werf.

e Jy is hoof van CVO Dankbaar. Waarom
het jy gekies vir die CVO-bedeling? Kon
jy nie 'n baie beter salaris verdien het in
’n hoofstroomskool en selfs meer kinders
bereik het nie?

Ek het in 'n Afrikanerhuis grootgeword waar my ouers
dit van kleins af by my ingeskerp het dat alle besluite
wat ons in hierdie lewe maak, beginselbesluite moet
wees. Met ander woorde ek moes gaan skoolhou by
n skool met sekere beginselgrondslae wat met myne
ooreenstem, of min of meer ooreenstem. Daarom is ek
ook lidmaat van die AP Kerk, omdat ek weens ons kerk
se beginselgrondslae tuis voel. Ek het by CVO Dankbaar
bietjie jukskei afgerig waar my jonger suster, Annalize, n
onderwyseres was. Ek het van die mense en hulle begin-
sels gehou en CVO was dus 'n logiese keuse. Weens my
eie grootwordjare in 'n arm, maar beginselvaste gesin,
het dit nooit oor geld gegaan nie. Ja, ek kon 'n baie beter
salaris in 'n openbare skool verdien het, maar sou dan
van my beginsels moes opoffer en daarvoor het ek nie
kans gesien nie. By my was dit nooit 'n oorweging om

baie of selfs meer kinders te bereik nie. Die gedagte dat
ek moet doen wat ek kan, met dit wat ek het, waar ek ook
al is, het gemaak dat ek tevrede is om vir 'n handjievol
kinders klas te gee. Ek was selfin Verkeerdevlei Laerskool
waar ons 38 kinders in 1982 in die hele skool was. Gideon
het die Midianiete met net 300 man verslaan. Getalle
was nog nooit vir die Here belangrik nie, maar wel die
harte van mense. Bewaak jou hart meer as enigiets wat
bewaar moet word, want daaruit is die oorspronge van
die lewe — Spreuke 4:13.

Watter raad het jy vir jong Afrikanerseuns
wat ook die onderwys wil betree?

Moenie jou laat ompraat deur mense om nie onderwys te
studeer nie. Onderwys is 'n edel beroep waar jy met die
harte en siele van kinders werk en 'n blywende, positiewe
verskil in jongmense se lewens teweeg kan bring. Wie
anders is beter toegerus vir hierdie taak as onderwysers
wat daagliks met kinders werk? Die maklikste manier om
menslik gesproke die huidige nadelige situasie in Suid-
Afrika om te keer, is as meer Afrikanerseuns onderwysers
word — onderwysers wat daarna streef om rolmodelle vir
die kinders in hulle klasse te wees; rolmodelle wat ook
bereid is om na vindingryke maniere te soek om 'n karige
salaris aan te vul eerder as om hulle beginsels ter wille
van groot salarisse prys te gee; rolmodelle wat kinders
iets leer wat nie in die leerplan voorgeskryf word nie,
maar wat klem 1é op die Afrikaner se noue verbintenis
met God drie-enig, die Afrikaner se kulturele erfenis
wat ook 'n geskenk uit die hand van die Here is en wat
Christus daagliks uitleef in alles wat hulle doen. Sulke
Afrikaner onderwysers sal dan vind dat daar geen ander
beroep op God se mooi aarde is wat soveel satisfaksie,
genoegdoening, sukses, blydskap, vreugde, deernis en
liefde verskaf as onderwys nie, ongeag die salaris wat
hulle betaal word. Onthou dat onderwys daaruit bestaan
om te dien en nie om te verdien nie. @

Graad Ou Testament Nuwe Testament Handboek
Graad 4 Génesis 9 (20) Matthéiis 7 (20) Les 1-9 (10)
Graad 5 Deuteronémium 12 (20) Lukas 5 (20) Les 1-9 (10)
Graad 6 Josua 7 (20) Handelinge 9 (20) Les 1-9 (10)
Graad 7 1 Samuel 26 & 27 (35) Efésiérs 4-6 (35) Les 1-9 (30)
Graad 8 Ester 1-4 (35) 1 Johannes Les 1-9 (30)
Graad 9 Jeremia 33-36 (35) 2 Timotheiis & Judas (35) Les 1-9 (30)
Graad 10 Job 6-11 (35) Galasiérs 5 & 6, Efésiérs 1-3 (35) Les 1-9 (30)
Graad 11 Joél & Nahum (35) Openbaring 1-5 (35) Les 1-9 (30)
Belydende Daniél 5-9 (35) Filémon & Jakobus (35) NGb Art 25-29 (30)

Prof. JD du Toit (Totius)

Daardie Voortrekkervolk'

Dit het al byna ’n gemeenplaas geword om te sé dat die Voortrekkervolk deur God hier geplant is om ’n

besondere roeping te vervul. So word ook luid verkondig dat die Calvinisme die leidende grondbeginsel vir

ons moet wees, maar hoeveel kom daar van die mooi leuse in die praktyk tereg?

Wat ons sien, is dat vreemde strominge lelike slote in
ons volkslewe spoel. Nietemin wil ons nou gaan skry-
we oor die besondere taak waarvoor God almagtig die
Boerenasie in aansyn geroep het, geskryf. Ons bepaal
ons nou by die feit self en die betekenis daarvan vir die
volksgeheel.

Diegene wat die voorreg gehad het om na toesprake van
wyle president Kruger te luister of wat iets daarvan in sy
lewensbeskrywinge gelees het, weet hoe die President
vol was van die een gedagte dat sy nasie hier in Afrika’n
besondere taak moet volvoer en hoe hy in sy toesprake
en gesprekke gedurig verwys het na die geskiedenis van
Israel as inspirerende voorbeeld of afmanende waarsku-
wing. In hierdie opsig was die President selfs enig onder
die volksleiers in Suid-Afrika.

Wat nou die verwysing na Israel betref, menigeen sal
miskien meewarig glimlag as hy so iets lees en dink: “As
die ou President, anders n kragtige taalman, maar wou
geswyg het van die ‘fabels aangaande Jodevreugde en
Jodenyd’!” Hierdie gevoele sal ons nou nie weerlé nie.
Dit kom vir ons neer op Skrifverwerping, in hierdie
geval van die Ou Testament. Maar daar is ander, Skrif-
gelowiges, wat by die vergelyking van die Boerevolk met
Israel 'n groot vraagteken sal sit. Hulle meen dat Israel 'n
geheel enige verskyning onder die volke is. Israel is die
ou Bondsvolk aan wie die woorde van God toevertrou
was en uit wie die Messias, vir soveel die vlees aangaan,
sou voortkom. Ons gaan dus heeltemal feil, meen hulle,
deur die wonderdadige gebeurtenisse (dink aan die
wonderdadige uitreddinge van Israel in tyd van nood)
op ander volke te wil toepas. Inderdaad sal dan ook so
'n toepassing homself loénstraf: dit sal nie uitkom nie.

Ons kan dadelik sé dat ons so iets van 'n nugter staats-
man soos president Kruger ook nie moet verwag nie.
Hy het goed geweet dat die verskyning van Israel ek-
sepsioneel [uitsonderlik] in die geskiedenis was en dat
God sy wondermag op aarde ten toon gesprei het met
die bepaalde doel:

1) dat Israel in die volheid van die tyd die Messias na
die vlees sou voortbring, en

2) dat die kerk van Christus onder die Nuwe Verbond
geplant sou word.

Maar wat beduie dan die verwysing na en die vergely-
king met Israel? Ons mag mos nie die wonderdadige
herkoms uit Abraham, die wonderdadige leiding en
versorging in die woestyn van Sinai, die wonderdadige
uitreddinge uit die land van die menigvuldige vyande
en soveel meer op ons volk of volksgeskiedenis van
toepassing maak nie! Met ander woorde, die strik won-
derdadige moet ons uitskakel. Waar God onder Israel
regstreeks ingegryp het, doen Hy dit nou nie meer nie.

Wat is dan die waarde van Israel se geskiedenis vir
ons? Hier moet duidelik onderskei word om die regte
antwoord te vind. Enersyds was Israel inderdaad die
wondervolk, die ou Bondsvolk, wat op aarde sy gelyke
nie gehad het nie. Vandaar die afsondering. Eers die
wye sirkel, die grense van wat ons nog noem “die heilige
land”. Dan die enger sirkel: Jerusalem, die heilige stad.
En ten slotte die nog kleiner sirkel: die heilige tempel. En
as dan in hierdie kleiner sirkel, die heiligheid by uitstek,

1 Die Kerkblad, 5 Februarie 1943 (Versamelde Werke, 1977, deel 9,
bl. 430-433).

die Messias in sy wondergestalte staan, dan het Israel
sy taak voltooi. Dan gaan die evangelie in altyd wyer
wordende wentelinge die wéreld in, totdat die eindes van
die aarde bereik is. Israel [is] dus eers die afgesonderde
volk, anders as al die ander volke, met 'n geskiedenis
wat ons “die heilige geskiedenis” noem.

Maar - en dit moet noodsaaklik by die voorgaande
bykom - Israel was andersyds ook 'n volk onder die
volke, met 'n koning onder die konings van die aarde;
'n koning wat verbonde sluit en ook weer verbreek, wat
sy volk volgens die algemene beginsels van reg moet
regeer, wat selfs as Oosterse despoot opgetree het, soos
Dawid in die geval van Uria. En Palestina was 'n land
onder die lande, met 'n bodem wat langs natuurlike weg
omgeploeg en gespit moes word, wat besaai en beplant,
natgelei en geskoffel moes word.

Anders gesé, God het nie altyd in die bestaan van Israel
regstreeks en wonderdadig ingegryp nie. Hy het ook
gewerk langs die weg van die tweede oorsake soos onder
ander volke en in ander lande. In die woestyn gee God
manna, die brood uit die hemel; maar in Palestina moet
die volk saai en maai soos ons om sy brood te kan eet.

Hier waar God werk langs die weg van sy voorsienigheid
en deur middel van die tweede oorsake (die natuurwette)
is 'n gemeenskaplike terrein waar Israel en die volke
mekaar ontmoet. Hier kan dus wel terdeé 'n vergelyking
plaasvind tussen Israel en die volke, 'n vergelyking wat
so nuttig is omdat die psalmis die uitnemendheid van
Israel se insettinge besing en daarvan sé: “So het Hy (die
HERE) aan geen enkele nasie gedoen nie” (Ps. 147:20).
As Luther dus Psalm 101 'n “regentespieél” noem, n
spieél waarin regeringspersone moet kyk om te sien of
hul dade goed en reg of verkeerd en sleg is — dan gaan
Luther volgens 'n suiwere eksegetiese re€l te werk. Ons
hoop om later o.m. op hierdie Psalm terug te kom.

As Calvyn sekere stelreéls aan die koningskap onder
Israel ontleen en dit algemeen toepaslik maak, dan het hy
daar volkome reg toe. Net so as hy stelreéls ontleen aan
die volksvergaderinge in Israel om te bepaal wat die regte

van 'n volk teenoor die owerheid is. As 'n onderwyser
uit die eerste tyd van die Voortrek aan sy familie in die
ou Kolonie skrywe dat hulle besig is om ’n republiek te
stig so na aan die wette van Moses as moontlik is, dan
is dit, prinsipieel gesien, geen ouderwetse dommig-
heid nie, maar 'n poging om die suiwerste staatsisteem
te soek.

Jammer maar dat hierdie regte idee in ons volksge-
skiedenis nie tot volkome rypheid gekom het nie, maar
versteur is deur die inwerking van vreemde, veral libe-
ralistiese invloede. En as Paul Kruger sy staatsmans-
wysheid put uit die Woord van God (Ou sowel as Nuwe
Testament), wat vir ons die opperste wet en gesag is, dan
is hy die regeerder na ons hart, ook as hy sy gedragslyn
as staatsman wil laat beheers deur wat bepaaldelik in
die geskiedenis van Israel as spie€l aan ons voorgehou
word. Hierin ¢ die betekenis van Paul Kruger; hierin sy
onverganklike grootheid, dat hy klein-gebuig het voor
die hoé God wat aan hom wysheid geleer het.

Hoe baie is daar vandag wat roem dra op die naam van
Paul Kruger, maar wat tog nie in sy we¢ wandel nie?
Waarom dan tog nie? Kan ons die man aanvaar en nie
Sy wyse we€ nie?

Ten slotte merk ons nog op dat selfs wanneer die wonder-
element in Israel se volksbestaan die vernaamste is, ook
dan nog die Woord van God sy onverganklike krag
behou, mits ons volgens gesonde reéls van uitlegkunde
te werk gaan.

Om een voorbeeld te noem. As Hiskia die brief voor die
aangesig van die HERE uitbrei toe hy in gedrang gekom
het vanweé die beleéring deur die Assiriérs (Jes. 37: 14),
het hy besef dat die redding nie van oos of wes nie, maar
alleen van bo, van die HERE af, kan kom. Dit is nog waar.
As persone of as volk word ons soms nog so in die engte
gedryf dat ons moet uitroep: Nou kan die Here alleen
red! Die verskil met Hiskia se redding is alleen dit dat
die Here toe deur sy engel ingegryp het, terwyl Hy nou
sy we€ en middele so skik in sy voorsienige bestuur dat
ons redding ewenwel bewerkstellig word. @

GHOLFDAG TEOLOGIESESTUDENTEFONDS

WIE: AP Kerk Middelburg (Mpu) | WAAR: Middelburg Buiteklub | WANNEER: 28 September 2018
WAAROM: Teologiesestudentefonds (3 studente)

Kontak ons gerus vir meer inligting: Antonie 082 994 2733 / Riaan 083 629 5979 / Abrie 082 853 8230

Gerhard Fourie

Nederigheid of ootmoed -
die vergete deugsaamheid (2)

In Génesis 37 lees ons: Hulle het rustig raad gehou teen hom om hom dood te maak (v. 18) en: sy broers het hom

verkoop vir twintig sikkels silwer (v. 28). Josef was ’n seun na sy vader se hart. Hy het baie van sy broers verskil.

’n Mens sien die geweld van Satan teen die kinders van die Here. Die vader se seun is meteens onaanvaarbaar

vir sy broers en dan word Josef meer as 'n broer, hy word simbool van die Seun van God wat na sy eiendom

kom en terwyl sy eie mense hom nie aanvaar nie.

Om vernedering te ken

Daar is talle voorbeelde van Godsmanne wat 'n soort-
gelyke pad geloop het. As kind van God het Josef verne-
dering geken. Hy is om die beurt verneder en verhoog,
maar God het hom vernederende ondervindings laat
beleef om die sonde van hoogmoed in hom te vernietig
en so goddelike nederigheid te ontwikkel. Die vraag
kom na elke kind van God: Hoe beleef en hanteer ek
terugslae of selfs 'n groot uitdaging? Is ek in opstand of
stap ek die pad van Josef? In nederigheid het hy op God
vertrou en was hy van Hom afthanklik.

Die pad van behoud

Die skrywer praat in sy boek oor die vallei van vernede-
ring of verootmoediging - 'n plek van selfondersoek. Dit
is 'n pad van behoud wat uitloop op triomf en heerlik-
heid. Dit is juis hierdie pad wat ons Heiland moes stap.
Gelowiges kan maklik voel asof hulle veronderstel is
om hulself aan die bokant van die vallei te bevind, maar
hoekom het die lidmaat nodig om soms die vallei van
verootmoediging te betree? Vir die mens is hierdie die
moeilike deel, want hierdie vallei lyk na verraderlikheid;
'n plek waar dit lyk of jy jouself uitverkoop en jouself
gaan verraai.

Omstandighede het veroorsaak dat jy deel van n situasie
is waarin jy die bittere smaak van vernedering gaan proe.
Dit is juis teen die hange van hierdie vallei, op pad na
die onderkant, waar die gelowige se grootste Vriend, die
Bedagsame, die Verstandige, die Versigtige (Heilige Gees)
hom begelei, want dit is hier waar die voet so maklik
mis trap. Dit is op hierdie, dikwels onverstaanbare pad

waar gehoorsaamheid die kritiese faktor moet wees. Dit
is op hierdie plek in die lewe van die gelowige waar hy
die waardevolle eienskap van nederigheid aanleer en
nie in hoogmoed terugveg nie.

Nederigheid uiters belangrik

Aan die kerkvader Augustinus is gevra wat die drie be-
langrikste eienskappe in 'n gelowige se lewe is. Die ant-
woord was keer op keer “nederigheid”. Daar mag dalk
baie ander kwaliteite wees om te besit, maar die Woord
van God beklemtoon die belangrikheid van nederigheid.

Hoogmoed: ernstige sonde

Hoogmoed is 'n ernstige sonde in die o€ van God. Elke
hoogmoedige van hart is vir die HERE 'n gruwel; sekerlik
sal hy nie ongestraf bly nie (Spr. 16:5).

Die vrees van die HERE is die tug van die wysheid,

en nederigheid gaan aan die eer vooraf (Spr. 15:33).

Wanneer die gelowige in ware wysheid wil optree, dan
moet hy homself met ootmoed beklee. Petrus se raad is
om ons onder die magtige hand van God te verneder.
Hy sal sy kind weer op die regte tyd na die bokant van
die vallei neem.

Om dienskneg te wees
Vir die mens om hom te verneder en ander te dien,
is geweldig moeilik. Van nature wil die mens graag n

1 ’n Reeks aan die hand van die boek Humility the forgotten virtue deur
Wayne A Mack en Joshua Mack.

Kamp éen Veld Oorlewing no. 1 (Hoe om die veld te oorleef)
JH van Dyk, E Lombaard (Prys: R399.00; 500 bladsye)

plek beklee! Ons lewe in 'n tyd waarin aansien, eer en
verhewe denke voorop staan.

Volgens Lukas 22:24-30 is 'n ware leier hy wat ander
dien. Vir die dissipels het dit egter gegaan oor wie die
grootste geag moet word. So maklik gebeur dit dat mense
selfs binne die kerk hulle pad oopskouer, lidmate tree
selfsugtig op volgens hul eie agendas en motiewe (alles

v

-

tekens van hoogmoed). Dit terwyl die Here Jesus nie
net die nagmaal aan sy kerk bedien het nie, maar die
koninkryk van God. Terwyl ons op die hemelse ingestel
moet wees, verkies ons dikwels om eerder skouer te skuur
oor wie se wil die belangrikste is. Christus kom egter as
n dienskneg sonder om Hom aan sy hemelse majesteit te
verkneg. Hierdie is die volmaakte voorbeeld. In hierdie
voorbeeld moet ons met Hom gemeenskap beoefen.

AN

Antwoord op brief van Jaco Steyn

in opstand te kom!

volksgenote ook so voel.

Dr. Willem van Heerden

Jaco, soos ek dit verstaan, en ek is 'n gelowige, is die verklaring van die punte wat jy genoem het soos volg:

« Die mens is deur God geskape met 'n vrye wil. So kan hy teen God kies en sondig. Waar vrye wil in die
Bybel vir ons blyk saam te val met vooraf beskikking, dan is dit so, want die Bybel sé s6. Ons is net te een-
voudig om te verstaan dat dit so kan werk. Wie is jy, nietige skepsel om teen jou Skepper en Formeerder

« Godis nie boos nie. Boosheid kan eerder beskryf word as van die duiwel. God self het vir ons n pad terug
na Hom bewerk. God het sy volk (die gelowiges) lief en alles werk vir hulle ten goede mee.

» Hoe kan ons die magtige God, Skepper van die heelal, verstaan? Ons weet net dat God sonde haat. Met die
sondvloed het Hy byvoorbeeld die sondige mensdom gedood, behalwe Noag en sy kinders. Hy het Sodom
wat gesondig het (waarin daar nie eers 10 regverdiges was nie) saam met die hele Jordaanstreek verwoes.

Die rassehaat is nie so erg as wat dit voorkom nie. Dit word aangeblaas deur mense wat dink hulle kan hul-
self daardeur bevoordeel. Die media speel ook hierin 'n geweldig negatiewe rol. Christene, swart, wit en
bruin, wie se sonde weggeneem is, het wel 'n invloed op wat God bepaal vir ons toekoms. Daar is wonder-
like gevalle van waar mense oor die spektrum heen met wedersydse respek vir mekaar hande vat en werk
vir 'n beter toekoms. Ook ons Afrikaners wat stry dat ons volk billik behandel moet word, haat nie swartes
nie. Inteendeel, ek het waardering vir baie van hulle wat oor my pad gekom het en ek weet dat baie ander

Met hierdie handleiding kan jy maar die wilde vreemde aandurf. Elise Lombaard het die
oorspronklike teks van Selfbehoud vir Oorlewing in 'n informele styl oorgeskryf. Sy het alle

famp en Veld

= Dorlewing no. 1 |

E: Lombaard

feite sover moontlik gekontroleer en by vandag se omstandighede aangepas. Medisyne en

mediese toestande is op datum gebring met die hulp van 'n dokter en 'n apteker. Baie meer mense reis deur Afrika
se pragtige landskappe, die Richtersveld, Botswana, Namibié, Zimbabwe en Zambié, selfs na die Serengeti in Tan-
zanié. Eienaars van woonwaens en 4-trekvoertuie sal beslis daarby baat om 'n kopie in hulle paneelkissie te bére.
Die boek bevat o.m. inligting oor skuilings, kampmaak, knope en vaswoele, vuurmaak, eetbare plante, water, jag,
wippe en strikke, navigasie, spoorsny en die sielkunde van oorlewing beproef vir Suider Afrika se omstandighede.

BYBELGENOOTSKAP VAN SUID-AFRIKA

Bybelvertaling

Oorlewering van die Bybelteks en Die Bybel:

'n Direkte Vertaling

Die Bybelgenootskap aanvaar die Bybel as Woord van
God. Daarom is dit belangrik om na te gaan hoe die
Bybel deur die eeue (minstens 1 200 jaar) tot ons gekom
het. Die boeke van die Ou Testament is hoofsaaklik in
Hebreeus geskryf, met korter dele in Aramees, terwyl
die Nuwe Testament in Grieks geskryf is.

Voor die uitvinding van die boekdrukkuns in die 15de
eeu is alle boeke van die Bybel met die hand oorgeskryf.
Die inhoud van die Bybel is dus vir eeue op sulke hand-
geskrewe dokumente bekend as manuskripte oorgelewer.
Daar bestaan vandag nie meer enige van die manuskripte
waarop ‘n boek van die Ou of die Nuwe Testament deur
die oorspronklike skrywers geskryf is nie. Aangesien
hierdie manuskripte op perkament (behandelde velle
van diere) of papirus geskryf is, het dit oor die jare ver-
weer. Daar was ook die behoefte dat die manuskripte
versprei word sodat baie ander gelowiges dit kon lees.
Daarom is dit met verloop van tyd oorgeskryf. Die oudste
beskikbare vorm waarin die boeke van die Bybel vandag
beskikbaar is, is dus afskrifte van afskrifte wat deur die
loop van eeue gemaak is. Alhoewel manuskripte natuur-
lik altyd met die grootste sorg oorgeskryf is, het daar
soms tog foute ingesluip. Letters wat amper dieselfde lyk,
kon verwar word, of woorde wat byna dieselfde klink
kon ook deur een persoon verkeerd oorgeskryf word
wanneer ‘n groep oorskrywers luister na 'n voorleser.
In enkele gevalle is daar op ’n baie vroeé stadium ook
doelbewuste veranderings in die teks aangebring.

Die wetenskap wat hom besig hou met die taak om
moontlike oorskryffoute of veranderings op te spoor,
word Tekskritiek genoem. Tekskritiek beteken hoege-
naamd nie dat daar kritiek oor die Bybelteks uitgespreek
word nie, maar dat daar baie deeglik navorsing gedoen
word om te probeer vasstel wat waarskynlik die betrou-
baarste en verstaanbaarste teksvariante is. Dit word
onder meer gedoen deur terug te gaan na die oudste
en beste beskikbare manuskripte en ook die oudste
beskikbare vertalings van die Bybel in Grieks, Latyn,
Siries, Kopties en ander tale.

In die geval van die Ou Testament het dit uit noukeurige
navorsing duidelik geword dat die manuskripte wat deur
die Ben Asher familie oorgelewer is, baie betroubaar is.
Alhoewel die volledigste Ben Asher manuskrip wat in
Leningrad bewaar word, uit die jaar 1009 n.C. dateer,
vorm dit die basis van die gedrukte Ou Testament wat
deur Bybelgenootskappe oor die wéreld as bronteks
gebruik word. In hierdie gedrukte Ou Testament is
daar voetnote wat alle belangrike variante lesings van
ander Hebreeuse manuskripte of ou vertalings bevat. Dit
word teksgetuies genoem. Die vertaler kan dus, waar dit
duidelik is dat 'n oorskryffout ingesluip het, in hierdie
voetnote die waarskynlikste lesing van die teks vind.

In die geval van die Nuwe Testament is daar bykans
6 000 Griekse manuskripte beskikbaar. Hiervan kan
een fragment ('n paar verse uit Joh. 18), rondom die
jaar 125 n.C. gedateer word. Verder is daar ongeveer
15 manuskripte wat voor die einde van die 2de eeu
n.C. ontstaan het, terwyl nog sowat 100 manuskripte
(waaronder twee met die volledige Nuwe Testament),
uit die tydperk tot aan die einde van die 4de eeu n.C.
afkomstig is. Die merkwaardige is dat daar tussen hierdie
groot getal manuskripte nie wesenlike verskille is nie.
Die verskille wat daar wel is, kan gewoonlik verklaar
word as lees- of hoorfoute wat met die oorskryf ingesluip
het. Daar is ook van die manuskripte wat soms afwyk
omdat oorskrywers 'n teks in een Evangelie wou laat
ooreenstem met 'n min of meer gelykluidende teks in
'n ander Evangelie.

Die verwyt van “weglatings” in die 1983-vertaling (teen-
oor die 1933/53-vertaling), hang hiermee saam: Studie
van die betroubaarste manuskripte het duidelik aange-
toon dat die gedeeltes wat na “weglatings” lyk, eintlik
geen weglatings was nie, maar latere toevoegings tot
die oorspronklike teks van die Nuwe Testament wat
in latere en minder betroubare manuskripte ingesluip

1 Ter wille van perspektief: Van die ander boeke uit die antieke tye in Grieks
of Latyn (soos Homeros of Julius Caesar) wat ook met die hand oorgeskryf
is, is daar meestal meer as 'n duisend jaar tussen die oorspronklike doku-
ment en die oudste beskikbare manuskripte, terwyl daar gewoonlik net
enkele manuskripte (meestal minder as 20) beskikbaar is.

het. Wanneer dit dus lyk of hedendaagse vertalings dele
van 'n teks weglaat, is dit bloot 'n geval waar die beste
manuskripte en teksgetuies daardie dele van die teks
nie bevat nie. Dit stem ooreen met die beleid van die
Bybelgenootskappe om slegs die beste en betroubaarste
brontekste te gebruik.

Die rede waarom hierdie “weglatings” juis in die 1983-ver-
taling voorkom wanneer dit met die 1933/53-vertaling
vergelyk word, is dat die vertalers van laasgenoemde
destyds besluit het om nie te veel van die Nederlandse
Statebybel af te wyk nie. In die Statebybel is gebruik
gemaak van 'n bronteks wat nie berus op die kennis
van manuskripte wat vandag beskikbaar is nie. Maar in
die 1983-vertaling (ook in Die Bybel vir Dowes/Almal)
het die Bybelgenootskap die patroon van alle Bybelge-
nootskappe wéreldwyd gevolg, naamlik om die beste en
betroubaarste brontekste te gebruik.

Dis is wel belangrik om daarop te let dat die verskille
wat daar tussen byvoorbeeld die 1933/53-vertaling en
die 1983-vertaling is, in geen opsig die basiese boodskap
van die Bybel as geheel aantas nie.

Die huidige vertaalproses

Die Bybel: 'n Direkte Vertaling waaraan tans gewerk
word, is deur die Bybelgenootskap onderneem nadat die
Kerklike Advieskomitee (Die Bybel in Afrikaans) so n
versoek gerig het. Feitlik alle kerke en kerkgenootskappe
wat Afrikaans in eredienste gebruik, het sittingsreg op
hierdie advieskomitee. Alle lede van die Kerklike Advies-
komitee is gevra om vertalers te nomineer. In die span
van ongeveer 140 medewerkers is daar dus lidmate van
n wye verskeidenheid van kerkgenootskappe. Elkeen wat
dit waag om ou tekste uit 'n ander kulturele omgewing
te vertaal, sal weet dat interpretasie van daardie tekste
by die voorbereiding van die vertaling onvermydelik
is. Dit word vandag ook allerweé erken dat niemand
sonder enige voorveronderstellings kan vertaal nie. Elke
vertaler moet daarom ook bewus wees van die gevare
verbonde aan eie voorveronderstellings en dogmatiese
oortuigings. Die Werkboek van die Die Bybel: 'n Direkte
Vertaling bevat daarom die volgende bepaling:

Teologiese kommentare moet egter met omsigtigheid han-
teer word aangesien die gevaar bestaan dat die teologiese
oortuigings wat in die kommentaar neerslag gevind het,
dominant kan word in die verstaan van die teks, terwyl
dit die bepaalde tekseenheid in sy unieke wéreld en met sy
unieke teksaanbod is wat bepalend behoort te wees. Die

teks is belangriker as die dogmatiese besinning daaroor.
Getrouheid aan die bronteks is van die uiterste belang en
die eksegeet moet deeglik bewus wees van eie hermeneu-
tiese voorveronderstellings.

Die vertaling was daarom van die begin af nooit net
die werk van een persoon nie, maar volledige spanwerk
sodat daar baie goeie kruiskontrole kan wees.

Die vertaling verloop in vyf fases:

In die eerste fase werk 'n eksegeet (Ou- of Nuwe-Tes-
tamentikus) en 'n brontaalkenner (van Hebreeus of
Grieks) saam en lewer dan 'n Afrikaanse vertaling en
uitgebreide aantekeninge aan 'n persoon wat ‘n Intra-
vertaler genoem word. Dit is 'n opgeleide Afrikaanse
taalpraktisyn (vertaler) of 'n erkende digter of kreatiewe
skrywer wat dan die teks in helder Afrikaans weergee.
Die eksegeet waak egter steeds daaroor dat die vertaling
aan die bronteks getrou bly.

In die tweede fase gaan die teks na Afrikaanse taal- en
letterkundiges wat nagaan of die teks wel goed versorgde,
verstaanbare Afrikaans is, waarna die eerste eksegeet en
intravertaler weer seker maak dat die vertaling steeds
getrou aan die bronteks is. Hierna word die teks deur
die Redaksionele Komitee wat bestaan uit brontaalken-
ners, eksegete, Afrikaanse taal- en letterkundiges en 'n
vertaalkundige, nagegaan.

In die derde fase word die teks vir kommentaar en
voorstelle na kerklike lesers gestuur wat deur die mee-
werkende kerke benoem is. Die vertaling word ook op
die Bybelgenootskap se webblad en op ander maniere
onder ander lesers se aandag gebring. Alle kommentaar
word weer aan die Redaksionele Komitee voorgelé.

Hierna volg die belangrike vierde fase waarin die kon-
sekwentheid van die vertaling in bepaalde versamelings-
boeke (soos die Pentateug, die Evangelies, die briewe van
Paulus) gekontroleer word, asook die konsekwentheid
van vertaling tussen die Ou en die Nuwe Testament.

In die vyfde fase word die teks deur die Begeleidings-
komitee gefinaliseer en dan aan die Bybelgenootskap
oorhandig.

Uit die voorafgaande is dit duidelik dat die Bybelge-
nootskap alles in die werk stel om seker te maak dat Die
Bybel: 'n Direkte Vertaling werklik 'n getroue weergawe
is van wat in die brontekste staan.




REGSOMIN DIE ||
VIERKANT

LEIDRADE:
Openb. 1:9-2:7

1. Benaming vir Christus

-1:11

2. Allooi van brons + sink

-1:15

OIS O I

reinheid — 1:14

10. Hartsverandering — 2:5
11. Goue borsband —1:13
12. Met volgehoue geloof

vashou — 2:7
13. Lokaliteit — 2:5

14. Volmaakte getal — 1:16

15. Vroeé kerk —1:15

16. Kerk in eindtyd —1:11

17. Kerk in Reformasietydperk

-1:11

18. Koninklike drag —1:13
19. Die Alfa en die Omga —1:9

Angsvallig wees —1:17

Jou geswoeg — 2:2

Lampe van getuienis — 2:5
Vulkaniese eiland —1:9
Hedendaagse Turkye — 1:11
Suidwes van Milete — 1:9

Die witheid daarvan dui op

10

Na voltooiing van
die bg. vierkant,
vind 2 woorde [ in
die middel van die
blokkie ] wat die
geestelike klimaat
van die kerk van
Efese beskryf.

Blokkie B:

LEIDRADE
*Pas die 9 klein
vierkante (regs) op
hul regte plekke in
die 9x9 roostertjie.
*2 Leidrade en
enkele gekleurde
selle word in die
9x8-rooster gegee.

Blokkie B : PAS DIE VIERKANTE

Teks en uitleg : Daleen Pienaar 2017
Plena est omnis terra gloria eius - Jes. 6:3 (C)

Vervolg vanaf p. 12

Is die Afrikanervolk onder die strafgerig van God?

doen. Daarmee saam natuurlik moet ons ook biddend
nagaan hoe ons in die krag van Christus gehoorsaam
aan God se Woord kan lewe. Dit beteken dat ons nog
linkse, nog regse sondelyste sonder meer sal napraat,
maar slegs God se Woord wat in die lig van Christus op
ons skyn. En tog moet ons nie hier stop nie. Die erediens
gaan mos aan na die verootmoediging en ons word ook
telkens positief toegerus om vir Christus te gaan lewe op
elke terrein. Is dit nie ook deel van verootmoediging nie,
dat ons die HERE ons God nie met vreugde en vrolikheid
van harte weens die oorvloed van alles gedien het nie
(vgl. Deut. 28:47; Neh. 8:11)?

Verder moet ons natuurlik ook realisties bly en besef
dat Christene nog altyd deur die eeue lyding moes ver-
duur. Alle slagting wat plaasvind, is nie noodwendig
n teken van verbondsoordeel nie. Paulus haal in sy
oorwinningslied (Rom. 8:36) ook die gebed van die
martelaarsgemeente van Psalm 44 aan: Soos geskrywe
is: Om U ontwil word ons die hele dag gedood, ons is
gereken as slagskape. Slagskaap-status kan ook wel om
die Here se ontwil met ons gebeur. Dit kan soms ook 'n
teken en bevestiging van jou kindskap van God wees.
Wat ons wel kan sé, is dat Christus die antwoord is op

alle verbondsoordeel wat oor ons koppe hang, maar ook
oor alle magte wat ons bedreig.

Gevolgtrekking

In die oorweging of Afrikaners onder die strafgerig van
die Here is, kan ons dus antwoord: Ja, ons is kollektief
onder 'n oordeel in soverre as wat ons as gekerstende
volk wat van beter moes geweet het, afgedwaal het, die
wandel met die lewende God in Christus verlaat het
en daarin voortlewe. Ons kan gerus weer Klaagliedere
met siddering gaan lees om van die smarte en gruwels
te verneem wanneer verbondsoordeel 'n werklikheid
in die geskiedenis word. Nie net Afrikaners nie, maar
die hele Weste moet hiervan kennis neem, veral in die
lig van die opmars van Islam. Die Klaagliedere begelei
ons egter ook tot die enigste oplossing. Sy Naam is Jesus
Christus en in Hom vind ons egte bekering (vgl. Klaagl.
5:21; Hand. 5:31). Juis daarom kan ons ook antwoord dat
die Afrikaner nie onder 'n finale oordeel is nie, in soverre
as wat ons in Christus is en gehoor aan die Woord gee
en in die krag van die Gees herstel (vgl. Rom. 8:1-17).
Dan sou ons in sy groot genade nog kan terugkyk na
iets wat bloot tydelike strawwe of tugtiging was en wat
uiteindelik wonderlike vrugte opgelewer het.

Vervolg vanaf p. 14

God se straf in die Ou Testament

moontlik gemaak deurdat Hy die wet in die plek van sy
volk op volmaakte wyse sou onderhou soos hulle moes,
maar nie kon nie. Verder dra Hy ook die straf wat hul
sonde verdien: ... die straf wat vir ons die vrede aanbring,
was op Hom, en deur sy wonde het daar vir ons genesing
gekom (Jes. 53:5).

Hier het ons nog 'n Hebreeuse woord vir straf wat ver-
band hou met die woord in Levitikus 26. Wat 'n troos dat
die straf wat Jesus aan die kruis gedra het, vir ons vrede
aanbring, sodat ons nie God se straf hoef te vrees nie.

Die beginsels van God se straf in die Ou Testament
of Ou Verbond word pragtig saamgevat in die Nuwe
Testament (Verbond) waar die Here voorskryf hoe ons
selfondersoek voor die verbondsmaaltyd, die nagmaal,
moet doen. In 1 Korinthiérs 11:31-32 staan:

Want as ons onsself beoordeel het, sou ons nie
geoordeel word nie. Maar as ons geoordeel (krino)
word, word ons deur die Here getugtig, sodat ons
nie saam met die wéreld veroordeel (katakrino)
mag word nie.

Die ergste straf (krind) wat 'n kind van die Here kan er-
vaar, is tugtiging, met die doel om nader te trek. Geen
kind van God sal ooit die straf (katakring) van die ewige
verderf ervaar nie.

Ons leer uit die Ou Testament dat God alle sonde straf,
want Hy sé telkemale binne die konteks van sy liefdes-
verbond vir sy kinders wat sy wil is en wat die gevolge
van sonde is. Die Here Jesus se plaasvervangende lewe
en sterwe beteken egter dat ons nie in vrees vir straf
lewe nie. @

MOOT SENTRAAL

Nagmark, jeugkamp en belydende lidmate

Nagmark 15 September

Vir diegene wat wonder hoe die daksit-plan begin het: Met
ons kermis in Mei 2017 is daar die uvitdaging gerig dat as
ons inkomste hierdie keer die R70 000-kerf haal, ons leraar,
ds. Leon Lubbe, 'n nag lank op ons kerkdak moes deurbring
—en natuurlik heelnag wakker bly! Toe die kermisinkomste
later R100 000 verbysteek, is besluit dat van die diakens
saam met hom daar moet oornag. Maar die manne is bietjie

Waar ’n rokie trek, is ‘n vuurtjie ... want hulle
hét toe koud gekry! Geen kerkraadslid was
jammer gekry en daar is gewag dat die somernagte aanbreek nog ooit s6 bly om die son e sien opkom niel

waartydens so geleentheid sommer ook as 'n nagmark kon
verwesenlik met stalletjies, speletjies, spitbraai en plesierritte vir ons kinders in 'n treintjie op die
kerkterrein. Ook is daar fondse ingesamel vir die tiende dankoffer.

Wel, 'n beter datum kon niemand gekies het nie aangesien dit die nag van Vrydag 15 September nie
baie koud was en daar ook geen reén geval het nie. Met wyse manne en hul mikrofoon daar op die
dak is kwinkslae heen en weer geslinger en ‘klokslag’ is die kerkklok 6p elke uur dwarsdeur die nag
deur die diakens op die dak gelui sodat niemand, selfs ons lidmate op die grond, kon slaap nie!l Maar
dit was 'n heerlike avontuur en ons hoop om gou weer soveel opwinding in ons gemeente te geniet.

Jeugkamp: 6 en 7 Oktober

Daar word gesé dat 'n Boer altyd 'n plan maak, maar die Boertjies van Moot-Sentraal hét altyd 'n
plan. Toe onweer hul vitkampery in die wiele ry, toe kamp hulle in — in die kerksaal! En daar was niks
wat hierdie 28 jongmense kon keer om hierdie inkampery gate uit te geniet nie. 56 jolig was dit dat
niemand die Vrydagnag geslaap het nie. Daar was ook genoeg tyd vir Bybelstudie, speletjies, fliek en
lekker eet.

'n Kompetisie oor watter span die beste “mummy” die
vinnigeste kon voortbring met papier wat die koster drie
hartaanvaale sou gee indien hy daar was, was groot pret!
Spanne het gewedywer om sekere passies links en regs
uit te voer sonder dat die balonne die vloer raak. Dit was
nie so maklik soos wat dit op die oog af gelyk het nie en
het vir groot vermaak gesorg.

29 Oktober: Nuwe belydende lidmate Tussen speletjies soos skattejag e.a. is daar gekuier,
Op 26 Oktober het drie ouderlinge, Pieter de Jager, Mike gebraai en gesels soos net Moot-Sentralers kan doen.
du Toit en Izak Loots, asook ds. Leon Lubbe die finalejaar
katkisante ondervra en bevind dat hulle gereed is om op
Sondag 29 Oktober belydenis van hulle geloof af te |é.

Baie geluk aan Marline Boshoff, Ansomé Jordaan,
Nelius Kemp, Richelle Moolman, Danélle & Michael
Oberholzer en Jané van der Westhuizen. Julle is pragtige
jongmense en ons hoop om julle nog lank in ons
gemeente te sien.

JH Koekemoer

Vakansie-geleentheid vir Predikante

Die AP Kerk Suidkus bied die volgende:

en weer uitgesluit).

e Gratis verblyf vir 10 dae per gesin (reiskoste heen A P K
T Ongeveer 200 m na kerk

» Pligte: Preekbeurt vir 2 agtereenvolgende Sondae.

ALEXANDER AVE <&

¢ Indien nodig, hospitaalbesoek of huisbesoek
vir ernstige siekte of begrafnis (addisionele
vergoeding).

o Reistoelae: Slegs vir ritte binne die gemeente vir

Kafee
GOLFBAAN

bogenoemde besoeke.

R 61

R 61

Kontakpersone:

Voorsitter:
Piet Stadler 082 959 8111/039 315 5102

< MARGATE

Ongeveer 2 km naKerk T1T|D

LnmmoTo OrwvI> mu

DURBAN =2
R

Skriba:
Kobie Jacobs 082 896 3236/039 313 5181

MARINE DRIVE R620

Die Afrikaanse Protestantse
Akademie NPC

webblad: www.apa.ac.za
epos: info@apa.ac.za
Adres: Farendenstraat 430,
Clydesdale, Pretoria, 0002

Geregistreer by die Departement van
Onderwys. Registrasienr. 1999/HE08/001

Twee woonstelle te huur -
Mosselbaai

Ten volle toegeruste 2 slaapkamer seefront woonstelle
Slaap 4 e Linne, TV, Braaigeriewe ¢ 50 meter vanaf see.

Skakel EIma 083 448 9111

GRASKOP

Sentraal geleé vir besoeke aan Platorand, Laeveld
en Krugerwildtuin. Volledig toegeruste 3-slaapkamer
vakansiehuis op Graskop. Slaap é persone gemaklik,

kan tof 1 volwassene of 2 kinders ekstra.

Skakel Seakle by 082 395 7582, faks 086 509 7595
of seakle@ess-sustainability.co.za.

Konings van |srael
-

Op A4 velle gratis: http:/itydlyn.blogspot.com

Vollengte, gelamineerd of papier

Te koop by willem@diemoot.net
012 333 4020 of 082 824 3190

NATAL SUIDKUS

Luukse 2 slaapkamer woonstel
Pragtige see-uitsig
Billike tariewe

Skakel 082 338 8253

Oornagverblyf Kroonstad
2 Gemeubileerde kamers met beddegoed

15 kamers met 2 beddens elk en ablusiegeriewe,
asook karavaanstaanplekke.

Kan ook groepe van ongeveer 70 persone huisves.
Volledig toegeruste kombuis op aanvraag beskikbaar.§
Kontak Annette Kok by 079 768 0525 vir verdere z
navrae of besprekings.

BEKENDES IN LONDEN?

Daar is ‘'n gemeente.
Gee gerus die name van u familielede of bekendes wat
bediening nodig het, deur aan oudl|. B Earle

Sy kontaknommer is: +44 790 479 4174
e-pos: engeland@apk.co.za
webwerf: www.apklonden.com
(preke op webwerf beskikbaar)

POTCHEFSTROOM

Reformasie 500

Op Sondag 29 Oktober 2017 het die AP Kerk
Potchefstroom saam met ander Protestantse
gemeentes regoor die wéreld Reformasie 500
gevier. Dit was 'n feestelike dog diep ootmoedige
en dankbare herdenking waartydens teruggekyk is
na ons gereformeerde erfenis; 'n erfenis wat vir ons
nagelaat is met bloed, sweet en trane. Dit het ons
ook weer eens herinner aan die verantwoordelikheid
wat dié erfenis op ons skouers plaas om die
boodskap steeds voort te dra in 'n wéreld wat
daarna smag.

Die feesvieringe het Woordbediening, sang en gesellige saamkuier rondom verversings ingesluit.

Ingestuur deur mev. M Visser

Kanselkleed spesiaal vir die geleentheid gemaak —
met uitbeelding van die Lutherse Roos en die vyf Solas.

W s e
S S S I S SEEE R

KOSTER

Doopbeloftes kom tot vrug

Sondag 26 November 2017 was 'n baie bedrywige
oggend by die Afrikaanse Protestantse Kerk Koster. Tydens
die erediens is nuwe kerkraadslede bevestig, openbare
belydenis van geloof is afgelé, waartydens een van die
jongmense ook gedoop is, en die nagmaal is gevier.

By die openbare belydenis van geloof van die jong
lidmate, sowel as die bevestiging van kerkraadslede,
was daar trotse, dankbare ouers wat kon waarneem dat
die nakoming van hulle doopbeloftes tot vrug kom in
hulle kinders. Soli Deo Glorial

Ds. Chris Denysschen

Ouderling Plank Teessen se seun, Org, het sy ampstermyn as Ouderling Danie Joubert en seun (diaken) Lourens gaan ’n bietjie
diaken voltooi, maar sy broer, Johan, neem die leisels by hom oor rus, maar sy ander seun, Pieter, sal sorg dat die familie se naam

en sluit hom by sy vader op die kerkraad aan.

Wilco Jones, JW Kotzé en Linmirrie Ras het in
die openbaar belydenis van hulle geloof afgelé.
Linmirrie is ook by die geleentheid gedoop.

op die kerkraad hoog gehou word.

ADVERTENSIETARIEWE: Die Boodskapper 2018
p—E—— Hartenbos Woonstel
ogte ry
Grootte . Volkleur .
x breedte) |swart & wit Puik selfsorg woonstel. Stap na strand
1/16 blad 40 x 90 mm R145.00 | Nie beskikbaar Skottel TV. Onderdak braai op patio
1/8 blad 65 x 90 mm R385.00 | Nie beskikoaar Slaap 1-6. Baie gewild. Beste tarief heel jaar
LRl 124x90mm | R79500 | R 70000 Kontak: 044 695 0219 / 082 641 4092
1/2 blad 124 x 180 mm | R1 350.00 R2 800.00
Volblad 246 x 180 mm | R2 250.00 R4 200.00
Agterblad 1/2 blad
S . 148 x 200 mm | Volkleur R2 850.00 .
(Indllen beskikbacr) WOW!! Vakansiewoonstel te huur!!
Agterblad volblad
e ) 297 x 210 Volkl R4 950.00
(indien beskikbaar) X mm oneur Luukse selfsorg, ruim, vakansiewoonstel
50% afslag op R795.00 en meer indien AP kerksake geadverteer word. 10% af- (Doonside naby Winkelspruit) teen strand (70m).
slag op plasing van 10 agtereenvolgende advertensies - vooruit betaalbaar. Pragtige see-uitsig. 3 Slaapkamers, 2 badkamers,

veilige sekuriteitsbeheerde parkering onder die gebou.
Naby groot winkelsentrums.
Bilike tariewe, ook buite seisoen.

Bank inbetalingsbesonderhede:
Rekeningnaam: APK ¢ ABSA Tjekrekening: 214 014 3068
Hatfieldtak: 335 545 < Direkte inbetaling: 632 005

By inbetaling: Verstrek die DB-nommer wat spesifiek aan u toegeken word vir u .
advertensie. Sodra ons u advertensie ontvang, stuur ons vir u die DB-nommer. Kontak: Petro 082 412 0999 / 082 550 3385

RUSTENBURG
Basaar

Gedurende die naweek van 1 en 2
September 2017 het die gemeente weer
op feestelike wyse basaar gehou.

Vrydagaand 1 September is 'n
“Country-aand” gehou waartydens
plaaslike sanger Marius de Klerk en sy _ S o
seun Clinton die gaste met hul mooi Atmosfeer by die Country-aand
sang vermaak het. Die kerkraad het

gesorg vir die “kampvuur” en die spitbraai, terwyl die susters brood en slaaie voorsien het. Dit was 'n
lieflike lente-aand en net die regte aanloop tot Saterdag se basaar wat weer eens op die kerkferrein
gehou is en al die tradisionele basaaritems te koop was, van plante tot pap en kaiings.

Vrydagaand 13 Oktober is 'n “veldfliek” op die kerkterrein aangebied. Die film Soul Surfer is teen die
muur van die kerkgebou vertoon, kinders het op die gras op komberse gesit en die ouer mense op
opvoustoele. Springmielies, koeldrank en “warmbrakke” is vooraf te koop aangebied. Ons is geseén
met baie aangename weer. Almal het die opbeurende film en samesyn in die buitelug geniet.

Saterdag 21 Oktober het die vrouediens 'n manne-ontbyt in die kerksaal aangebied. Ds. Schalk
Strauss het 'n inspirerende praatjie met die tema Manne vir Jesus gelewer en ons eie Keagan
Rossouw het die gaste met sy unieke sang vermaak. Sy onderwyseres, Elzabi, het hom bygestaan en
ook as seremoniemeester opgetree. ‘'n Heerlike ete is voorgesit en die mans is versadig na liggaam
en gees huis toe.

Ds. Nico en sommige fliekgangers Keagen Rossouw sing by die manne-ontbyt Ds. Schalk Strauss aan die woord
Al ons dank en eer gaan aan ons hemelse Vader wat ons so ryklik seén tydens elke funksie.

Micky Badenhorst

Die Afrikaanse Protestantse Akademie — Studenteverblyf
w Verblyf beskikbaar vir APA studente, APK studente en werkende jongmense &
by ons kampus in Pretoria. Selfsorgeenhede en kamers. AP AKADEMIE
Kontak die APA vir meer inligting. E-pos: info@apa.ac.za * Tel: 012 344 3960 Du Spure - Nuwe Weg"

Die Boodskapper 2018 BOEKWINKEL
(Enkelintekenare)

Tel.: 012 362 1390 ¢ Faksnr.: 086 559 7239
E-pos: versending@apk.co.za

Titel: oo, Voorletters: .....covvenvenen....

Kontak my vir die bespreking van

Adres: ... ' plaaslike en internasionale
‘ vakansies en besigheidsreise.

.................................................................... Alta Lotter

; Tel: 012 653 2353 of 082 708 5876
.................................... Poskode: ................. - ﬂﬁ\ig:i;@l}g&z\ﬂgﬁz:1:5(!)'2;?:'2;7mm
Telefoon: .....ccoooviiiniiiiiii i,
Sel: AUGSBURG, OORNAG PUMULANI

© ceeeseeeeessscsccceesecssssssstse s teesesssssecteseoessssnee PRETWA
e RUSTIG EN STIL
E-posadres: ........ccccovviiiiiiiiiiiiie e e NABY N1
Elektroniese intekenaar: R18.00 per eksemplaar/ s 8 KM VAN KOLONNADE
R180.00 per jaar — 2018 e EN-SUITE KAMERS
e ELEKTRIES OMHEIN _

BETTIE: 082 8577 315/ 012 808 0949

Tydperk: ....oooiieiiiiieee

Bedrag ingesluit: .........ccoooooiiiiiiiiini,

(R22.95 per eksemplaar/R229.50 p.. - 2018) BLOEMFONTEIN OORNAG -WOONSTEL

*Ruim luukse oornag-woonstel met eg Suid~Afrikaanse

REKENINGBESONDERHEDE: gasvryheid - Veilige parkering * Skoon, netjies
Absa (tjek) rekeningnommer: 2140 143 068 *Kleur TV « Stil en rustige atmosfeer
Takkode: 335 545 (Haffield). Direkte inbetalings:
632 005. Rekeningnaam: APK/GKK Tel: (051) 522-6035 / Sel: 082 726 9059

Fees- en vakansiedae 2018

1 Januarie Nuwejaarsdag | 21 Maart Openbare vakansiedag

tion throgy
A2 : &h ¢
2" ¥ *"ao

& ANANDA HATTINGH
< 2 ©

30 Maart Goeie Vrydag | 1 April Paassondag

M.ﬂ“ "'mm mﬂf’c{.!

2 April Gesinsda 6 April Van Riebeeckdag/Stigtingsda
JITALITY FITNESS ASSESSMENT p gl p g/Stigtingsdag

Het jy SIQE VIR Flksheid Assessering gedoen? 27 April Openbare vakansiedag | 1 Mei Openbare vakansiedag

VERDIEN TOT 7500 PUNTE!

10 Mei Hemelvaart | 20 Mei Pinksterfees

Bly geson: rord beloon!
tee.gesond emeerpunte 31 Mei Republiekdag | 16 Junie Openbare vakansiedag
|74 1 Jy!

0Ons kan jou help om jou punte te bou! 9 Augustus Openbare vakansiedag | 14 Augustus GRA-dag

Skakel ons by:
011 425 6790 of Surene {@ 072 438 7864

24 September Openbare vakansiedag | 10 Oktober Krugerdag

28 Oktober Hervormingsfees | 16 Desember Geloftedag

25 Desember Kersdag | 26 Desember Openbare vakansiedag

Gemeentenuus 3‘%

STANDERTON

Toer en ontbyt vir bejaardes

Toer: 16-21 Oktober

Die bejaardes van Standerton samel jaarliks geld in met
jaspers (boepensbroodiies) wat hulle verkoop om in
Oktober op Vlakpan, 'n wildsplaas, vir ‘'n paar dae te
gaan ontspan. Ds. Martin Jordaan doen dan soggens
en saans Bybelstudie en die res van die dag besigtig
hulle wild (vroeg soggens en saans) en kuier gesellig
saam. Die besighede ondersteun jaarliks hierdie projek
waaroor hulle baie dankbaar is.

Ete vir bejaardes: 11 November 2017

Die diakonie van Standerton bied elke jaar vir die
bejaardes van Standerton ‘n ontbyt aan by een van die
bekende gastehuise om hulle te bedank vir die jaar se
deelname en samewerking. Die bejaardes is betrokke
by die weeklikse Bybelstudie en die verkoop van Jaspers
wat elke drie maande gebak word.

Alle eer aan ons hemelse Vader!

Kerkraad: Standerton

ROODEPOORT

Oom Nico Kruger 95 jaar oud

Op Donderdag, 16 November 2017 het oom Nick
(Nico) Kruger van die AP Kerk Roodepoort sy 95ste
verjaardag gevier.

Hy is op 16 November 1922 gebore, was getroud met
tannie Gerrie en hulle het 'n seun en twee kleinkinders.
Tannie Gerrie is reeds in Desember 2010 oorlede.
Hulle het al die jare in Mindalore, Krugersdorp,
gewoon en hy is tans nog daar woonagtig. Hy is nog
selfversorgend, bestuur self sy motor en loop nog
sommer sterk en vinnig. Hy kan lekker gesels en saam
lag. Hy was werksaam by Transnet tot hy met pensioen
gegaan het.

Oom Nico was vroeér 'n kranige koorsanger in die NG Kerk Mindalore. Gedurende Februarie
1994 het hy na die AP Kerk Roodepoort gekom, waar hy vir baie jare 'n ouderling was. Hy is tans
die oudste lidmaat van dié gemeente en elke Sondag nog op sy plek in die kerk. Dit is heerlik om
doodgewoon en eenvoudig te lewe, nie alles te wil hé nie; gewoonweg mens te wees.

Trix

Gariepdam

Bekostigbare oornagverblyf, goed geleé in die middel van
SA, tussen Gauteng, Kaap, Natal, PE en OL. Verskeidenheid
opsies beskikbaar, vanaf enkelpersone tot groot gesinne,
asook groepe. Veilige parkering in 'n rustige omgewing.

Kontak Debbie: 082 326 5714

PRETORIA “O0RKANT LOFTUS” B&B

Gesellig, gerieflik, ideaal geleé. Naby Universiteite, hospitale,
sake- en inkopiesentrums, sportvelde en direk oorkant die hoothek
van Loftus rugby-stadion.

MaKLIK oM TE Kryl!

Kirkness str. 439, Sunnyside, 0002

Tel: (012) 344-2289 = Sel: 082 574 4191 (na ure)
e-pos: oorkant@mweb.co.za

SUIDKUS-ST. MICHAELS

Branderuitsig 150° op swemstrand, 2 slaapkamers,
2 badkamers, toesluitmotorhuis, DSTV

R400 p/d buite seisoen
Skakel 079 477 3300

DOONSIDE (2 km van Toti)

Shangrila: Seefront, 2 + 3 slaapkamers; sommige DSTV
Onderdak parkering - Braaiplek, winkel, wassery
Superwaarde

082 821 2601 / 012 567 3492

www.shangrilaholidayflats.co.za

SUIDKUS MARGATE

Loopafstand van hoofstrand. 2 Slaapkamer - 6 persone
See- en brander-uitsig van balkon
2 x onderdak parkering

Skakel Liezl vir tariewe 076 994 1187

Wag “‘n bietjieshoek
Ramsgate — Margate
Netjiese selfsorg-eenheid met:
*braaigeriewe, *swembad,

*pooltafels, *veilige parkering
Naby swemstrand, Billike tariewe

Skakel: Anna Stols 039 314 4220/082 823 0839

OORNAG TE BLOEMFONTEIN

Selfsorg oornagkamers elk met:
minikombuis en -badkamer, lugreéling, TV, braai- en
vriesgeriewe, veilige onderdak parkering

Slaap 1-4 en 1-5. Naby N1
Skakel Piet of Belie by 051 433 2635 0f 072 342 7530

Voornemende en huidige KOVSIES 2018

Vind u geestelike tuiste en skakel in by ons bedrywighede.

AP Kerk Bainsvlei Kontak ons by
082 614 5857 of 083 269 1188

VOLKSHULP 2000

¢ Hierdie is 'n geregistreerde, nie-winsgewende
welsynorganisasie wat na hulpbehoewende volksgenote
omsien. Volkshulp 2000 ontvang geen hulp van die
Staat of buitengewoon groot ondernemings nie. Ons is
slegs afhanklik van donasies en ander skenkings
van volksgenote. Hulpbehoewende volksgenote se
getalle neem toe. Gesinne, kinders en bejaardes is die
slagoffers van omstandighede buite hulle beheer.

e Ons doen 'n beroep op volksgenote om ons te help om
die toenemende nood te bestry.

¢ Belastingkortingsertifikate is op aanvraag beskikbaar.

Straatadres: Steadlaan 246, Queenswood, Pretoria
Tel. nr. 012 755 8201/2,
Posadres: Posbus 11824, Queenswood 0121
Tjekrekeningnommer: Absa 10176514, takkode: 632 005

By voorbaat baie dankie vir u bystand

Wili-werk-ni

Ten volle toegeruste vakansiewoning op die
grens van Margate en Uvongo. Loopafstand na
die strand. Pragtige see-uitsig. Billike tariewe

Skakel Willie of Poppie Brits: Tel. 039 317 2076, Sel: 082 746 4852
Queenstraat 18, Uvongo

APK Dasse

Wit Kerkraadsdasse @ R100
10 en 20 jaar gedenkdasse ook
beskikbaar op navraag

VIR BESTELLINGS
kontak Sonja Horn
Tel 015 2988028
Faks 0865305709

epos pietershurg@apkerk.co.za

Posgeld en verpakking sal bepaal word met bestelling
Kantoorure: Maandae tot Vrydae: 08:00 tot 13:00

Gemeentenuus 3‘%

WESMOOT
Hoedetee

Die Miriamgroep van die Vroueaksie het 'n besondere hoedetee-damesoggend aangebied. Dames
was genooi om hulle ou hoede te gaan uithaal of nuwes te prakseer en op te sit. Daar was ook 'n
fotohoekie waar foto’s geneem kon word met allerande bykomstighede soos groot brille, vere, blink
hoede en serpe. Dit was groot pret! Sanet Cloete het 'n insiggewende praatjie oor hoede gelewer en
dit ook in verband gebring met die hoofbedekkings in die Bybelse tyd en die betekenis daarvan. Elise
het 'n lied geskryf en gesing op die melodie van die liedjie Waar kry jy daardie hoed?

Jou eie hoed

Watse hoede kan jy kry

wat op jou kop sal bly.

'n Punthoed of 'n wye rand

of 'n sluier met 'n band

'n Mus is vir 'n koue dag

of vir 'n man wat jag.

Daar’s ook 'n kappie vir die son
of 'n mooi hoed met 'n blom!

En as jy dan 'n hoed wil dra

moet jy jouself afvra:

sal ék vir my dié ene kry

en sal dit pas by my?2

Jou uitsoekhoed

pas net vir jou

al is dit groen of blou!

Jou hoed sal net jou kenmerk bly
want JY alleen is JY!

In jou eie hoed sal jy gedy

want JY alleen is JY!

Ingestuur

Die Miriamgroep wat die
tee gereél het. Voor is Rina
Steyn en Sanet Cloete en
agter weerskante van Elise
Rautenbach, Reinette Venter
en Diana de Klerk. Hulle
kreatiewe inisiatief, vrolik
gedekte en versierde tafels,
geskenkies vir elkeen en
heerlike verversings het

dit 'n besondere oggend
gemaak wat elkeen wat
daar was baie geniet het.

BLOEMFONTEIN MOEDERGEMEENTE

In memoriam: Gawie Daniél Joubert
(11.01.1923 - 21.11.2017)

Oom Gawie was een van die stigterslede van ons gemeente op

12 Julie 1987. Hy het 'n baie groot rol in die bou van ons kerkgebou
veral t.o.v. die bestuur van die bouspan, gespeel. Oom Gawie was
ons oudste manlike lidmaat (94 jaar) en is op 21 November 2017
oorlede. Ons het baie herinneringe aan hom. Oom Gawie was tot en
met sy ernstige siekte by bykans elke erediens. Sy plek is leeg in die
kerkgebou, maar ons weet hy is nou in die hemel. Ons meegevoel
met sy eggenoot tannie Susan en sy familie en vriende.

Willie Engelbrecht (Skriba)

AP KERK GANSBAAI
Die AP Kerk Gansbaai (vroeér Onrusrivier) nooi alle
besoekers, vakansiegangers en belangstellendes
om ons dienste die tweede en die vierde Sondag
van die maand op Gansbaai by Birkenhead
Bootklub, Gansbaaihawe om 10:00 by te woon.
Kontakpersone:
Oudl. Jan Venter, 028 3880 406 of
Annatjie Otto, 028 381 9940

AP KERK BRAKRIVIER
Eredienste: 09:00.
Saakgelastigde: Steve Olivier 083 564 4709

AP KERK KNYSNA
Eredienstye is 10:00 te Cearn Hall, Hallstraat,
Leisure eiland, Knysna.
Navrae: Oudl. Christo Matthee by
sel: 083 769 9313 of
na ure by tel: 044 382 1510

AP KERK MOSSELBAAI
Alle vakansiegangers hartlik welkom by ons
eredienste Sondagoggend om 02:00 in ons
kerkgebou te Soetdoringstraat, Heiderand,
Mosselbaai. Persone van elders wat in die
hospitaal is, kan ons ook kontak,
Kerkkantoor: Maandag — Vrydag: 09h00 - 13h00.
Leraar: Ds. Dawie Pretorius, Tel: 082 771 7011,
Tel.- en faksnr.: 044 693 4674

AP KERK SUIDKUS
Eredienste 09:00. AP kerkgebou, Alexanderweg 58, Gayridge, Margate.
Navrae: Kobie Jacobs, 039 313 5181 of 082 896 3236

AP KERK RIVERSDAL
Alle vakansiegangers en nuwe
intrekkers is hartlik welkom by ons
eredienste wat elke Sondag om 10:00
in ons AP kerkgebou, Heidestraat,
Riversdal gehou word.
Stilbaai nog geen tye beskikbaar.
Kontak:
Saakgelastigde en Kassier:
Annalize Horn

Sel: 072 637 0380

E-pos: apkriversdal@gmail.com

AP KERK WARMBAD
Eredienste 9:00, AP Kerkgebou,
h/v Katjiepiering- en Huilboslaan

Navrae:
Wilma Smith
014 161 0676 /079 703 4304,
Oudl. Willie Conradie 082 923 5935

AP KERK NAMAKWALAND

Die AP Kerk Namakwaland
(Springbok) nooi alle besoekers,

nuwe infrekkers, vakansiegangers
en belangstellendes om
Sondae oggende die erediens
om 09:00 by te woon. Die straatadres is
Kowie Cloetestraat, Springbok.
Navrae:

Mev. S Homann 083 564 5637

AP KERK GEORGE
Besoekers en nuwe infrekkers hartlik welkom by ons eredienste elke Sondagoggend in
die kerkgebou op die hoek van St. Pauls- en Johnstraat, Denneoord, George.
Eredienste: 1 Januarie 2017 tot 30 Junie 2017: om 10:30.
1 Julie 2017 tot 31 Desember 2017: om 08:30.
Bedienaar van die Woord: Ds. Hano Jones, tel.: 082 515 9730
Saakgelastigde: Dawie Claassen, tel.: 044 873 6220

Ds. Danilo Stoltz

Op 30 Oktober 2017 vertrek tien van ons gemeentelede
op 'n besoek aan Laos en Bangladesh. Ons kontak en
toerleier is Johnny Li. Hy is 'n Christen wat amper 30 jaar
gelede uit China na die Weste moes vlug weens die
vervolging van die Christendom. Nadat dinge in China
begin verander het, het hy weer teruggegaan en werk hy
met die kerk in China saam om Chinese sendelinge na
lande te stuur waar min mense met die evangelie bereik
is. Hulle werk hoofsaaklik in lande wat op die ou “Syroe-
te” geleé is. Dit was 'n handelsroete wat die Chinese baie
jare gelede gebruik het om handelsware aan te koop en
hulle goedere te verkoop. Die Chinese kerk glo dat die
evangelie 'n baie beter “produk” is om aan die wéreld
te bied, as enige iets wat geld kan koop. Hierdie Chris-
tene leef dikwels in baie gebrekkige omstandighede in
kommunistiese en Moslemlande.

Die doel van ons besoek was om hierdie sendelinge te
besoek, te bemoedig, saam met hulle te bid en hulle te
versterk deur ons teenwoordigheid. Hulle het telkens aan
ons vertel dat eensaamheid een van die grootste vyande
in hierdie werk is. Hulle voel dikwels asof hulle alleen is
en die kerk hulle vergeet het. Hulle vertel dat hulle baie
normale dinge nodig het wat ander mense ook nodig het.
Dinge soos kos, geld, klere, huise en alles wat 'n gewone
huishouding nodig het. Wat hulle egter die nodigste
het, is om te weet dat die kerk hulle nie vergeet het nie.

Bangladesh

Ek het nooit gedink dat ek ooit na Bangladesh sou gaan
nie. Maar in 2016 het 'n jong Chinese sendeling ons
gemeente, Die Kruis, in Kimberley besoek. Alex* se
liefde vir die Here, sy entoesiasme en nederigheid het
my aangegryp! Hy het vertel hoe graag hy sou wou hé
dat ons hom in Bangladesh moes kom besoek. Hy, sy
vrou en jong dogter werk al 'n paar jaar in die hoofstad
Dakha. Ek het in die gemeente afgekondig dat ek so 'n
besoek beplan en dat lidmate kon saamgaan.

WAT DOEN MY KERK? @

’n Uitreik na die Ooste

Johnny en een van sy medewerkers, Candy* (ook 'n
Chinees), het ons met groot opgewondenheid ontvang
en aan die sendelinge bekendgestel. Alex het al 'n groep
van die plaaslike mense wat gelowig geword het, betrek
by die werk. Daar het ook ander Christene uit China by
hulle aangesluit sodat hulle netwerk al groter word en
die werk momentum optel! Hulle bereik meestal mense
wat moed verloor het. Hulle rig skole in vir straatkinders
oor wie niemand bekommerd is nie. Vrouens wat deur
hulle Moslem mans uit die huis gegooi is omdat hulle
“nuwe” vrouens gevat het, word van die straat af gehaal
en geleer om naaldwerk, borduurwerk en ander hand-
werk te doen, om so vir hulself te sorg. Hierdie mense
is so ontvanklik vir die evangelie en so dankbaar dat
iemand in hulle belangstel! Tussen naaldwerkklasse en
werksessies word Bybelstudie gehou en gebid.

Wanneer ons hierdie werksplekke besoek het, was hul-
le grootste behoefte dat ons vir hulle moes bid. Tydens
hierdie “sessies” het daar baie trane gevloei: hulle sn en
ons sn. Hulle het gehuil omdat hulle so dankbaar is dat
ons in hulle belangstel en vir hulle wou bid en ons trane
het gevloei omdat ons so aangegryp is deur hulle geloof,
hulle eenvoud en vaste vertroue in die Here.

Laos

Van Bangladesh het ons na Laos vertrek. Laos is 'n klein
landjie wat tussen China, Thailand en Kambodja 1é.
Laos is een van die strengste kommunistiese lande in
die wéreld en die beheer wat die regering uitoefen, laat
‘n mens aan Noord-Korea dink. Ons beweging in Laos
was baie beperk. Ons kon nie die Christene en die kerk
vryelik ontmoet soos in Bangladesh nie. Weer eens het
Johnny ons aan die Chinese Christene bekendgestel
wat in Laos werk.

Ons het van hulle gehoor dat dit baie organisasie geverg
het om die ontmoeting met van die Christene te re€l. Op

n bepaalde dag moes ons vroeg na die ontmoetingsplek
gaan. Die Christene het met groot verwagting vir ons
gewag. Hulle het die vorige nag agterop vragmotors
gery om ons te kom ontmoet. Hulle het van verskillende
dorpies gekom en die rit het hulle tussen tien en vyftien
ure geneem! Een van ons groeplede het deur die tolk
vir hulle gevra waarom hulle soveel moeite gedoen het
om ons groep te kom ontmoet? Hulle antwoord was
eenvoudig: “Ons is honger vir die Woord en ons wil hé
dat julle vir ons moet bid.”

Ons het twaalf ure saam met hulle deurgebring waar-
tydens hulle vir ons hulle verhale vertel het: Verhale
van hoe hulle deur hulle families verwerp is oor hulle
Christenskap. Ander het vertel hoe die staat en dorpsrade
hulle eiendom, grond en motors gekonfiskeer het toe
hulle uitvind van hulle Christenskap. Hulle was verslae,
maar nie moedeloos nie, hulle was brandarm in aardse
terme, maar skatryk in hemelse terme. Ek en Johnny
het elkeen twee sessies gehad waartydens ons hulle uit
die Bybel geleer het. En aan die einde het ons saam met
hulle en vir hulle gebid.

Die verhaal van 'n 16-jarige dogter het my die meeste
aangegryp. Nadat die dagprogram afgehandel is, het ons
groep van tien saam gesit en eet. Sy het saam met die
tolk by ons kom staan en baie skaam gevra dat ons vir
haar moet bid. Ek het gevra dat sy haar verhaal vir ons
moes vertel: Haar pa is n tyd gelede oorlede en haar ouer
broer tree as die hoof van die familie op. Haar ma is ook
'n Christen, maar die broer verbied hulle om kerk toe
te gaan en by enige Christelike aktiwiteite betrokke te
wees. Sy gaan nie skool nie, maar werk op die ryslande.
Sy het 15 ure, sonder enige familie, agterop 'n vragmotor
saam met ander Christene gery om te kom vra dat ons
asseblief sal bid dat sy in die geloof sal volhard. Haar
enigste begeerte is om die Here Jesus te dien en Hom
te aanbid! Dit was een van die hartseerste oomblikke
van my besoek!

Ek het twee keer gehuil. Die eerste keer oor hierdie jong
mensie se hartseer lewe en stryd om die Here Jesus te
dien! Maar toe begin ek huil oor die Afrikaner jongmense
in ons land en ons kerke! Ek het net gewonder hoeveel
van ons kinders is so toegewyd aan die Here Jesus dat
hulle enige-iets en alles sal opoffer om Hom te dien? En
vir hoeveel gaan dit net om “brand name”-klere, -skoene,
die volgende sporttoer en partytjie? Is die Here Jesus
werklik nommer een op hul prioriteitslys?

En dan word ek sommer hartseer oor die grootmense
ook. As 'n erediens langer as 'n uur aanhou, word die
horlosie dopgehou; as die kerk verder as 20 km is, gaan
ons net elke tweede Sondag; bidure en Bybelstudies is
vir mense wat nie werk nie; die ou mense en die susters
moet die verkopings bestuur en so hou die lysie aan. Ons
prioriteite is dikwels op ander plekke as by die Here en
sy kerk! Ons horlosies, dagboeke en selfone regeer ons
lewens. Geld is die motief en genot bepaal die besluite.
En hier kom 'n 16-jarige dogter en skud my denke oor
kerkwees tot in sy diepste fondament! Sy wat kom vra
dat ons vir haar moet bid, moes eintlik vir ons bid! Vir
ons wat so “vry” is dat aanbidding en gehoorsaamheid
vir ons te veel moeite geword het.

Daardie selfde nag het hulle weer op die vragmotors
geklim en die 15 ure terugtog aangepak na hulle onseker
aardse bestaan. Ons het n paar dae later teruggekom
Kimberley toe — onherroeplik verander! Opnuut oorge-
gee in 'n lewe van gehoorsaamheid aan die Here Jesus.
Opnuut verbind aan ons gemeente en om in toewyding
te dien! Opnuut verbind aan God se kerk in die wéreld!
Ons het net weer besef dat die kerk groter is as ons ge-
meente en ons land. Ons het besef dat ons roeping wyer
strek as net ons eie! Ons het besef dat ons die kerk in
Laos en Bangladesh nie moet vergeet nie. Hierdie uitreik
het my lewe verander!

*Skuilname

Anglikane volg in spore van Lutherane

Dit het verlede maand bekend geword dat die Anglikaanse
bisdom van Washington ten gunste daarvan gestem het dat
hulle liturgie herskryf word sodat daar nie meer na God as
“Vader” verwys word nie. 'n Gedeelte van die besluit lui soos
volg: If revision of the Book of Common Prayer is authorized,
to utilize expansive language for God from the rich sources of
feminine, masculine and non-binary imagery for God found

in Scripture and tradition and, when possible, to avoid the
use of gendered pronouns for God.

Hierdie besluit is 'n duidelike poging om in die voetspore
van die Sweedse Lutherane te volg wat reeds in November
2017 ten gunste daarvan gestem het om nie meer na God
as “Vader” of “Here” te verwys nie.




Boeke en boekmerke

Voortrekkermense Deel 1-6 (Gustav S Preller)
Prys: R1 200
Geskiedkundige navorsing oor die Voortrekkers

Diere-plesier in die natuur (H Schoeman)
Prys: R25.00
Vir oud en jonk

Bekkie en Millie (M Hanzen)
Prys: R85.00
Vir kinders 8-12 jaar

My troetelwalvis Roosmaryn
(C Krahtz; Illustrasies: S Rebel)
Prys: R25.00
Vir kinders van 8-11 jaar.

Boekmerke @ R2.00 - wye verskeidenheid

Dit is volbring

Erna van der Merwe

Doodsbenoud —
'n Mens
gevul met vrees

bid vir sy Vader om 'n beker genade
al het Hy reeds beter geweet.

Vriende wat saam moes waak
het aan die slaap geraak.

Die alleendag is lank en die beker nog vol,
tdg geen woede of smaad.

Judas het Hom daar gebring
waar pyn en vernedering moes begin
wyl Pilatus se hande van onskuldwater drup

het Barabbas sy verdiende straf ontglip.

Hul het Hom 'n pers mantel laat dra
waaronder bebloede géselslae.
Hy het nie vir spuug en woorde gekoes,
Hy het bly staan — oor Hy méés.
Dorings wat deur sy hare stoot

deurboor sy vel om bloed te laat loop.

Stadig-beurend-kreunend
teen die steilte op die grondpad uit

in die verte twee kruise wat op Godlgota wys —
seer géselsnye waaruit mensbloed stroom

maak Hom al swakker
in die gefolterde skarestroom.

Verligting toe Simon die kruis
van sy skouers lig

al weier Hy die kruie en wyn
wat die pyn moes verlig.

Dof, seer, swakke liggaam
word met spykers deurboor

terwyl die skare laggend
en honend hul lewens verloor.

Lootjies vir sy klere — van alles gestroop

van hier moet Hy alleen verder loop.

Die donker het die verskrikking
van die smartdag bedek

en hoe bloed en water uit 'n spiessteek lek.
Uit liefde kan ons 'n skoon lewe begin
omdat Hy dors oor dor lippe sé:

“Dit is volbring”.

Wonneer 'n mens hierdie woorde
gebruik, probeer jy partykeer
eintlik sé: “Ek sal maak asof dit wat jy
gedoen het, nooit gebeur het nie.”
Partykeer is dit maklik om te vergeet.
Ander kere moet jy dit s&, maar jy wil

In Matthéus 6:15
sé Jesus: ... as julle
nie vergewe nie, sal

Julle Vader wat in

die hemele is, 00k
Julle oortredinge
nie vergewe nie.

Die vraag is nou: Verwag die Here
Jesus van ons om te maak asof
daardie verskriklike ding nooit gebeur
het nie?

Genadiglik praat die Bybel nie so
oor “vergifnis” nie. Om die woord
“vergewe” op ‘n Bybelse manier te
verstaan, moet ons eers die woord
“skuld” mooi verstaan.

As ek R5 by my boetie vat sonder
dat dit myne is, beteken dit dat ek
my boetie R5 skuld. Selfs al s& hy
dat ek dit maar kan los, beteken dit
nog steeds nie dat my skuld weg

is nie. Hy kan nog steeds nie sy RS
gebruik nie. Die enigste manier hoe
my skuld weggevat kan word, is
wanneer iemand dit betaal: of ek of
iemand anders.

Sonde werk presies dleselfde As

iemand iets verkeerds aan: my doen -

dan het hy sondeskuld — doorom
moet hy sy skuld betaal. Hier het
ons mense 'n prob1eem Hoe

kan ek iemand anders die regte
nie — veral as jy baie seer gekry het

hoeveelheid laat betaal? Hoe maak
‘n mens as die persoon nie wil
betaal nie?

God het nie dieselfde probleem nie.
Hy weet presies hoeveel skuld elke
sonde veroorsaak. Die ding wat my
bang maak, is dat Hy ook sal sorg
dat daardie sondeskuld betaal word!
(Onthou skuld gaan nie net weg
niel) Dit is wat in die hel gebeur. Dit is
waar God almal wat sondeskuld het,
laat betaal!

In Lukas 23:34 lees ons:
En Jesus sé: Vader,

vergeef hulle, want
hulle weet nie wat
hulle doen nie ...

Hier is manne wat besig is om die
Seun van God op ‘n wrede manier
dood fe maak. Die Here Jesus weet
dat hierdie manne se skuld groot is
en, al weet hulle dit nog nie, weet Hy
wat op hulle wag — die hel!

In plaas daarvan om te skree en

te dreig, bid die Here Jesus: Vader,
vergewe hulle ... Jesus vra sy Vader
om hulle nie self vir hulle eie skuld te

laat betaal nie. Hy bid terwyl hulle
besig is om Hom te vergruis, dat Hy
eerder self vir hulle skuld sal betaal.
Dit is aangrypend!

Wat gebeur wanneer ek op ‘n
Bybelse manier sé: “Ek vergewe jou?”
Jy sé eintlik vir daardie persoon ek
gaan die skuld wat jy nou feenoor
my gemaak het na God toe vat. Ek
gaan Hom laat besluit hoe om dit
regverdig te hanteer.

As die persoon wat jou fe na gekom
het 'n kind van God is, dan is al sy
sondeskuld klaar vergewe — Christus
het met sy bloed daarvoor betaal
en Hy doen nie halwe werk nie. As ek
dus sé “ek vergewe jou” dan bedoel
ek eintlik dat ek weet dat die skuld
wat jy nou gemaak het, klaar betaal
is. Daarom is die saak afgehandel.

Maar, as die persoon wat my te na
gekom het nie ‘'n kind van God is
nie, dan moet hyself sy sondeskuld
betaal (in die hel). As ek dan vir hom
sé dat ek hom vergewe, sé ek eintlik
dat ek die skuld wat hy gemaak het
na God toe vat. God sal sorg dat dit
regverdig betaal word. Daarom is
die saak ook afgehandel.

Om te vergewe, beteken nie dat ek
maak asof niks gebeur het nie. Dit
beteken egter dat ek God vertrou
om dit regverdig te hanteer.

Groete,
ds. Henning

: By ons Boekwinkel te koop @ slegs R25.00 per eksemplaar.
inkleur pre nt (Uit: Diere-plesier in die natuur — Hannatjie Schoeman — lllustreerder: Silvia Rebel.)

Vriende is daar vir mekaar

Al kan Kameelperd nie boom klim nie, is hy baie baie slim! Hy is glad nie dom! Hy rek net
sy lange nek om die groen blaartjie in die hoogste boom by te kom. Met sy lange bene gee hy
laaang tree, as hy vinnig moet padgee ...

Leeu en Luiperd hou glad nie van mekaar. As die een die ander gewaar, begin hulle dadelik
knor vir mekaar! Want elkeen dink hy is die baas van die plaas ...

BYBELWOORDBLOK : ROBOTTE VIR AFRIKA !

OPLOSSING:

'n Nommer en die eerste en
laaste letters van ‘'n woord
word op die robotte aangetoon.
Gebruik die leidrade om die
antwoorde in die tabel in te
vul. Skryf self die letters en
antwoorde in die tabel neer.

MAAK JOU EIE ROBOT:
"'; 1. Gebruik hierdie prentjies om 'n
45 basiese plan vir 'n robot te kry.
22 Or 2. Kpip di'e vorms u.it papier, plak
0 dit op ’'n vel papier of dun
karton. Gebruik ou knope vir oé.
Nr. | Letters | Teks Antwoord Nr. | Letters | Teks: Antwoord
Spr. 15 Spr. 15
1 15:1 13 | 1525 |
2 528 | 14 | 15122 |
% T A 15:3 A5 1519
4 15:5 16 15:11
5 15:32. 17 153
6 1s30 | 18 2 |
7. 15:27 19 155
. 15:26 | 20 | 156
9 | 518 | 21 15:7 |
10 15:18 22 As8 |
11 15:23 23 | %9
12 15:24 24 15:10




Straf God my wanneer slegte
dinge met my gebeur?

ander sonde te straf?

1. God en straf

Wart beteken dit dat God straf? Die
eerste ding wat ons moet doen,

is om te kyk wat die Bybel sé. In

1 Johannes 1:7 staan: ... en die
bloed van Jesus Christus, sy Seun,
reinig ons van alle sonde. Wat
beteken dit?

Dit beteken dat jy deur sy kruisdood
van al jou sonde skoongewas is as
jy in Jesus Christus glo. Christus het
self ons sondes in sy liggaam op

die kruishout gedra ... sodar ons die
sondes kan afsterwe ... (1 Petr. 2:24).
God is regverdig en straf nie
dieselfde sonde weer nie. Dit is
afgehandel. As dit sleg gaan tydens
‘'n eksamen, is God dus nie besig om
jou te straf nie. Om enige iets anders
te s&, doen skade aan God se eer.

2. God se tugtiging

God tugtig sy kinders omdat Hy hulle
liefhet. Hebreérs 12:9-10: Verder,
ons het ons vaders na die viees

as kastyders gehad, en ons het vir
hulle ontsag gehad; moet ons nie
veel meer aan die Vader van die
geesfe onderworpe wees en lewe
nie? Want hdlle het ons wel ‘n kort
fydjie na hulle beste wete getugtig;
maar Hy tof ons beswil, sodar ons sy
heiligheid kan deelagtig word. Wat
beteken dit?

Dit beteken dat die Vader ons tugtig
sodat ons al hoe meer heilig kan
word. God leer jou om gehoorsaam
fe wees en van sonde te bekeer.

Hy doen dit deur die Woord en die
Heilige Gees wat deur die Woord
met jou praat. Hy doen dit ook
deur jou ouers wat jou leer hoe
om God te eer. God gebruik ook
medegelowiges.

Soms is dit ook so dat die Here ons
aan die gevolge van sonde en
ongehoorsaamheid oorgee. Dalk
doen jy sleg in jou eksamen omdat
jy doodeenvoudig nie geleer het nie.

3. God louter ons

Dit wat ons soms as tugtiging
ervaar, kan ook loutering wees. Wat
is loutering? Die proses om goud

e suiwer, is loutering. Goud word

in ‘n baie warm oond gesit waar
die onsuiwerhede van die goud
weggebrand word. Wanneer die
goudsmid sy eie weerspieéling in die
goud se opperviakte kan sien, weet
hy dat die goud suiwer is.

Dit is hoe God met ons werk. Daarin
verheug julle jul, al word julle nou —
as dit nodig is — 'n kort fydjie bedroef
onder allerhande beproewinge,

sodat die beproefaheid van julle
geloof, wat baie kosbaarder is as
goud wart vergaan maar deur vuur
gelouter word, bevind mag word
fot lof en eer en heerlikheid by

die openbaring van Jesus Christus
(1 Petr. 1:6-8). Wat beteken dit?

Baie mense sé dat hulle in Christus
glo en Hom liefhet wanneer dinge
met hulle goed gaan. Die oomblik
wanneer dinge sleg gaan, draai
hulle egfer van Hom af weg. God
toets sy kinders se geloof deur
hulle soos goud deur vuur te louter.
God laat toe dat beproewinge oor
ons pad kom. Hy gebruik dit om
uiteindelik ons geloof daardeur te
suiwer en te versterk, Dit doen Hy
sodat die beeld van Christus al hoe
meer in ons sigbaar word.,

Straf God jou wanneer slegte dinge
met jou gebeur? Nee,Jou straf is
reeds deur Christus gedra. God werk
wel met sy kinders om hulle al meer
heilig tfe maak. Dit doen Hy deur ons
fe fugtig of om beproewinge oor ons
pad te stuur.

